
ЧОРВАЧИЛИК СО²АСИНИ ¯ªЛЛАБ-¯УВВАТЛАШ 
ЧОРАЛАРИ БЕЛГИЛАНДИ

²аракатлар стратегиясидан — 
тара¯¯иёт стратегияси сари 

Маҳалланинг “ўсиш нуқталари”

¥ОКИМ ЁРДАМЧИСИ: 
²АР БИР ИНСОН ªЗ ²АЁТИНИ ЯХШИ ТОМОНГА 

ªЗГАРТИРИШ САЛО²ИЯТИГА ЭГА
Юртдошларимизга бу борада ³ар томонлама кºмаклашамиз

Жорий йилдан 
маҳаллаларда 
ҳоким ёрдамчилари 
фаолияти йўлга 
қўйилди. Уларнинг 
фаолиятини 
мувофиқлаштириб 
бориш мақсадида 
Маҳаллабай ишлаш 
ва тадбиркорликни 
ривожлантириш 
агентлиги, 
унинг ҳудудий 
бошқармалари 
ҳамда Маҳаллабай 
ишлаш ва 
тадбиркорликни 
ривожлантириш 
марказлари ташкил 
этилди.

ЯНГИ ªЗБЕКИСТОННИ ЕТУК 
МАЪНАВИЯТЛИ ЖАМИЯТ, 

ЭРКИН ВА БАХТЛИ ИНСОНЛАР 
ЯШАЙДИГАН ЮРТГА 
АЙЛАНТИРАМИЗ

Мозий саҳифаларига зарҳал ҳарфлар билан битилган 
кўҳна тарихимиз, маънавий қадриятларимиз, маданий 
бойликларимизни чуқур ўрганиб, миллий тараққиёт 
йўлини янги босқичларда давом эттирар эканмиз, 
давлатимиз раҳбарининг “Биз янги Ўзбекистонни етук 
маънавиятли жамият, эркин ва бахтли инсонлар яшайдиган 
юртга айлантиришимиз лозим”, деган сўзлари замирида 
улуғвор мақсад мужассам эканини янада теран англаймиз. 
Халқимизнинг маънавий қадриятларини қадрлаш, ёш 
авлодни миллий қадриятлар ва аждодларимизнинг бебаҳо 
мероси асосида тарбиялаш, уларда ўз аждодлари билан 
ғурурланиш туйғусини шакллантириш, миллий ўзликни 
англаш ҳиссини мустаҳкамлаш борасида кенг қамровли 
маънавий-маърифий ишлар олиб борилмоқда. 
Хоразм вилояти ҳокими Фарход ЭРМОНОВ билан суҳбатимиз 
ҳам шу мавзу атрофида бўлди.

Маълумки, бу соҳа оилалар фаро-
вонлиги ва озиқ-овқат хавфсизлиги-
ни таъминлашда катта ўрин тутади. 
Аҳолининг кундалик истеъмол хара-
жатларининг 30 фоизини гўшт, сут ва 
тухум маҳсулотлари ташкил этади.

Охирги уч йилда чорвачилик 
бўйича чиқарилган қарорларга асо-
сан, 8 турдаги субсидия ва имти-
ёзли кредитлар ажратиш йўлга 
қўйилди. Шу даврда чорвачиликка 
15 триллион сўмдан зиёд кредит 
ажратилиб, 4 минг 500 га яқин ло-
йиҳа амалга оширилди. Наслчилик 
хўжаликларининг сони 3 баравар-
га кўпайиб, 1 минг 414 тага етди.  
Натижада, 2019-2021 йилларда  
чорва молларининг бош сони  
1 миллион 200 мингтага кўпайди.

Лекин иқлим ўзгаришлари, сув ва 
ер танқислиги, пандемия каби замона-
мизнинг долзарб муаммолари чорва-
чиликни ҳам қийинлаштирмоқда.

Бухоро, Жиззах, Навоий, Наманган 
ва Сурхондарё вилоятларида йирик 
чорвачилик хўжаликлари сони бош-
қа ҳудудларга нисбатан анча кам. 
90 фоиз чорва хонадонларда боқил-
са-да, кўп жойларда озуқа-ем таъ-
миноти тизими йўқ. Сўнгги 15 йилда 
озуқа ер майдони 430 минг гектардан 
340 минг гектарга, бир бош қорамол-
га тўғри келадиган озуқа майдони  
50 сотихдан 27 сотихга камайган.  
Қорақалпоғистон, Хоразм, Бухоро, 
Навоий, Сурхондарё ва Қашқадарёда 
такрорий озуқабоп экин майдонлари 
23 минг гектарга қисқарган.

Президент Шавкат Мирзиёев раислигида 16 февраль куни чорвачилик соҳасидаги устувор 
вазифалар муҳокамаси юзасидан видеоселектор йиғилиши ўтказилди.

Шу боис, чорвачилик соҳасини 
қўллаб-қувватлаш, ресурс тежовчи 
технологияларни кенг қўллаш орқа-
ли гўшт, сут ва тухум етиштиришни 
кўпайтириш ҳар қачонгидан ҳам зарур 
бўлмоқда.

Йиғилишда шу борадаги долзарб 
масалалар, имкониятлар таҳлил қи-
линди.

Давлатимиз раҳбари бу йил чорва-
чиликда камида 300 минг, қўй-эч-
кичиликда 150 минг, пиллачиликда  
1 миллион 200 минг, жами 1 миллион  
650 минг аҳоли бандлигини таъмин-
лаш имкони борлигини таъкидлади.

Бунинг учун, аввало, хонадонлар-
да кооперация орқали чорвани кўпай-
тириш керак. Юртимизда бу соҳа-
да яхши тажрибалар кўп. Масалан, 
Қашқадарё вилояти Миришкор тума-
нида “Тошматов Нормўмин” фермер 
хўжалиги Вори қишлоғидаги хона-
донларга қорамол, қўй-эчки тарқатиб, 
улар етиштирган сут ва гўштни сотиб 
олмоқда. Шунингдек, Қорақалпоғис-
тон Республикаси Тахиатош тумани-
даги “Тахиатош Чикенс” корхонаси 
хонадонларга хонаки парранда бе-
риб, улардан инкубацион тухум сотиб 
олишни йўлга қўйган.

Президент бундай тажрибаларни 
бошқа туман ва маҳаллаларда ҳам кен-
гайтириш муҳимлигини таъкидлади.

Шу мақсадда қатор молиявий кўмак 
чоралари белгиланди. Яъни жорий 
йил февралдан бошлаб, хорижий кре-
дитлар 10 йил муддатга 3 йил имти-
ёзли давр билан ажратилади, кредит 

фоизининг 14 фоиздан юқори қисмига 
компенсация ҳамда кредит суммаси-
нинг 50 фоизига кафиллик берилади, 
гидропоника усулида озуқа етишти-
риш учун ускуналар харажатининг  
20 фоизи қопланади.

Соҳадаги яна бир даромадли йўна-
лиш — оч рангли қўй-эчкилар жуни-
дан гилам, мато ва бошқа маҳсулот-
лар тўқиб сотиш. Йиғилишда Ангрен 
шаҳри, Косон, Ромитан, Навбаҳор ту-
манларидаги шундай ишлар намуна 
қилиб кўрсатиб ўтилди.

Шу ойдан бошлаб, наслли қўй ва 
эчки харид қилиш, сут, гўшт ва жунни 
қайта ишлаш ҳамда ем тайёрлаш 
цехлари ташкил этиш учун имтиёзли 
давр билан кредитлар ажратилади-
ган бўлди. Бу кредитлар аҳолига ҳо-
ким ёрдамчилари тавсияси асосида,  
50 миллион сўмгача гаров таъминоти-
сиз ажратилади, кредит фоизининг яр-
мини қоплашга компенсация берилади.

Аҳолига кооперация асосида  
350 минг бош қўй ва эчки тарқатилиши, 
бу мақсадлар учун 100 миллион доллар 
йўналтирилиши маълум қилинди.

Бу йил соҳада 123 та йирик лойиҳа 
режалаштирилган. Давлатимиз раҳ-
бари уларни ўз вақтида ишга тушириш 
билан бирга қўшимча имкониятлар 
топиш, озуқа майдонларини кенгайти-
риш зарурлигини таъкидлади.

Жумладан, ернинг бир қисмини ал-
машиб экиш ҳисобига, ҳар бир клас-
терда камида 500 бошли чорвачи-
лик комплекси ташкил этиш мумкин.  
Шунингдек, фойдаланишдан чиққан 

ва янги ерларни ўзлаштириб, чорва 
боқса бўлади.

Бундай лойиҳаларни қўллаб-қув-
ватлаш учун 120 миллион доллар кре-
дит сифатида йўналтирилиши, суб-
сидия, божхона ва солиқ имтиёзлари 
берилиши қайд этилди.

Мутасаддиларга жорий йилда хал-
қаро молия ташкилотларидан 500 мил-
лион доллар жалб этиб, чорвачиликни 
ривожлантириш лойиҳаларига йўнал-
тириш бўйича кўрсатма берилди.

Президентимиз чорва маҳсулдор-
лигини ошириш, наслчиликни яхши-
лаш масалаларига алоҳида эътибор 
қаратди. Соҳага илм ва илғор тажри-
баларни жорий этишга Самарқанд 
ветеринария медицинаси институти 
масъул этиб белгиланди. Энди ушбу 
институт мақоми оширилади ҳамда 
унга ветеринария, чорвачилик, пар-
рандачилик, балиқчилик, қоракўлчи-
лик ва чўл экологияси илмий- тажриба 
институтлари бириктирилади. Бу 
муассаса кластерларга амалий ва 
методологик кўмак бериб, пуллик 
хизматлар кўрсатади, аҳоли ва фер-
мерларни қисқа муддатли курсларда 
ўқитади.

“Чорванасл” агентлигига ҳар бир 
туман кесимида наслчиликни яхши-
лаш бўйича уч йиллик дастур ишлаб 
чиқиш вазифаси қўйилди.

Йиғилишда муҳокама қилинган 
масалалар юзасидан тармоқ ва ҳу-
дуд раҳбарлари, тадбиркорлар сўзга 
чиқди.

ЎзА

инсон қадри учун

ХАЛ+ 
+АБУЛХОНАЛАРИ

турмуш фаровонлигини 
таъминлаш, одамларни рози 

¿илиш маскани

Кейинги йилларда ким билан суҳбатлашманг, ҳаёти ўзгаргани, 
узоқ йиллар чораси йўқдек туюлган масаласига тезда ечим 
топилгани, катта-катта муаммолар осон ҳал бўлгани ҳақида 
гапириб беради. Бу қуруқ гап эмас, қоғозбозликка ҳам йўйманг. 
Оддий одамларнинг эътирофи, ҳаётий ҳикоялари кундалик 
турмуш тарзидан олинган. Албатта, бу кунларга осонликча 
етиб келганимиз йўқ. Ортида катта жасорат, тинимсиз меҳнат, 
халқчил сиёсат натижаси турибди.

Давлатимиз раҳбари ўз лавозими-
га киришган дастлабки кунданоқ халқ 
дарди учун қайғура бош лагани алоҳи-
да аҳамиятлидир. Шу боис, жойларда 
Президентнинг Халқ қабулхоналари 
иш бошлади. Мамлакатимиз тарихи-
даги бу тизим самарасини, юқорида 
айтганимиздек, бугун ҳаммамиз ўз ҳаё-
тимиз мисолида кўриб турибмиз. 

Шу тизим асосида ўтган беш йилда 
бажарилган ишларни сарҳисоб қилсак, 
аввало, жамиятда очиқлик сиёсати 
бўй кўрсатгани, катта-кичик раҳбар-
лар халқ билан очиқ мулоқот қилиб, 
уларнинг дарду ташвишларини тинг-
лаётгани, муаммоларини ҳал этаётга-
ни одамларнинг бугунги кунидан рози 
бўлиб яшашида муҳим ўрин тутмоқда. 

Президентимиз 2022 йилни 
мамлакатимизда “Инсон қадрини 
улуғлаш ва фаол маҳалла йили”, 
деб эълон қилар экан, бундан кейин 
ҳам “Инсон қадри учун” деган усту-
вор тамойилни тўла рўёбга чиқариш 
ўз фаолиятининг бош мезони бўлиб 

қолишига алоҳида урғу берди. Демак, 
бу борадаги ишлар келгусида ҳам из-
чил давом эттирилиб, кўп миллатли 
халқимизнинг турмуш даражасини 
янада юксалтириш учун жойларда-
ги муаммоларни ҳал этишга доимий 
эътибор қаратилади. Албатта, бу эзгу 
ишлар сайёр қабуллар орқали халқ 
билан очиқ, ошкора мулоқот асосида 
олиб борилади. 

Юнусобод тумани Маҳаллабай 
ишлаш ва тадбиркорликни ривожлан-
тириш марказида беш нафар ходим 
ҳудудлардан келаётган ахборотлар-
ни таҳлил қилиш, жойлардаги ҳоким 
ёрдамчилари илгари сураётган янги 
лойиҳаларни ҳаётга татбиқ этиш бо-
расида қизғин ишламоқда. Мазкур 
марказ раҳбари Улуғбек Дўстмуҳам-
медовнинг айтишича, тумандаги  
64 та маҳаллада ҳоким ёрдамчиси 
фаол ишламоқда. Жорий йил 11 фев-
раль ҳолатига кўра, улар тумандаги 
йигирма етти мингдан кўпроқ хонадон-
да ўрганиш ўтказган. Иш излаб юрган 
юз кишининг бандлиги таъминланган,  
52 нафари жамоат ишларига йўнал-
тирилган, беш нафарига ишсизлик 
нафақаси тайинланган, 113 нафари 
касб-ҳунарга ўқитилмоқда, норасмий 
ишлаётган 592 фуқаро ўзини ўзи банд 
қилган шахс сифатида рўйхатдан ўтка-
зилган.  

С¤НМАС ЮЛДУЗ ИСТЕЪДОДИ
Ўзбекистон Республикаси Президентининг “Оташин 
шоир, таржимон ва драматург Усмон Носир 
таваллудининг 110 йиллигини кенг нишонлаш 
тўғрисида”ги қарори барча адабиёт мухлисларини, 
айниқса, ижод ва илм аҳлини тўлқинлантириб юборди. 

Хусусан, Усмон Носир ҳаёти ва ижодини тадқиқ 
этган олимлардан бири бўлганим туфайли бу қарор 
мени қаттиқ ҳаяжонлантирибгина қолмай, мудроқ 
хотираларим ва орзуларимни уйғотиб юборди.

Усмон носир таваллУдининг 110 йиллиги

— Хоразм вилоятида маънавий-
маърифий-маданий соҳадаги ишлар қай 
даражада? Президентимиз томонидан 
мазкур йўналишда белгилаб берилган 
вазифалар ижроси қандай?

— Вилоятимизда “Миллий тикланишдан — 
миллий юксалиш сари” ғояси асосида жамиятда 
узлуксиз маънавий-маърифий тарбия ва ташвиқот 
ишларини ташкил этишнинг еттита асосий йўна-
лишини белгилаб олган ҳолда, таъсирчан, кре-
атив ва инновацион услублар орқали тарғибот 
ишлари олиб борилмоқда. Давлатимиз раҳбари 
тақдим қилган Янги Ўзбекистоннинг тараққиёт 
стратегиясида аҳолини ҳам жисмоний, ҳам маъ-
навий жиҳатдан камол топтириш ғоят мураккаб 
вазифа экани, айниқса, мафкуравий курашлар 
гоҳ ошкор, гоҳ пинҳон тус олган ҳозирги таҳли-
кали замонда бу масала ниҳоятда долзарб аҳа-
миятга эгалиги таъкидланган. Ҳар бир ҳудуддаги 
муаммоларни бартараф қилиш, ечимини топиш, 
камчиликларни тезкорлик билан ҳал қилиш, аҳо-
ли яшаш шароитларини яхшилаш, маънавий-ма-
даний савиясини ошириш, ёшларни бахтли ва 
саодатли ҳаёт сари илдам эргаштириб бориш —  
буларнинг бари янги Ўзбекистоннинг бугунги қиё-
фасида намоён бўлаётир. 

Сўнгги йилларда кенг кўламли ислоҳотлар гувоҳи 
бўлмоқдамиз. Ҳар бир соҳадаги ўзгаришлар, замо-
навий янги лойиҳалар, инсон фаровонлиги ва унинг 
қадр-қимматини оширишга қаратилган манзилли 
чора-тадбирларнинг барчаси амалда бўй кўрсатди. 
Турли соҳаларда нафақат аҳолига қулайлик яратил-
ди, балки хизмат кўрсатишнинг соддалаштирилган 
ва замонавий технологиялар асосида татбиқ эти-
лиши оммалашди. Янги Ўзбекистоннинг тараққиёт 
стратегияси бу ишларни янги босқичга кўтаришига 
шубҳа йўқ. 

Ўтган 5 йил давомида Президентимиз ташаббу-
си билан маънавий-маърифий, маданий соҳаларда 
муҳим лойиҳалар амалга оширилди. Бугун янги-
дан-янги креатив ёндашувларни кўриб, шу юксалиш-
лар тенденциясининг фаол аъзоси эканимиздан 
мамнунман.

— Жорий йил 28 январь куни 
Президентимиз мактаб таълимини 
ривожлантириш масалалари юзасидан 
ўтказилган видеоселектор йиғилишида 
“Мактаб таълими соҳасидаги ислоҳотлар 
вазирлик ва идоралар, тармоқ 
раҳбарлари, барча даражадаги ҳокимлар, 
илмий ташкилотлар, зиёлилар, кенг 
жамоатчиликнинг вазифаси бўлиши 
шарт ва зарур. Шундагина кутилган 
натижага эришиш мумкин”, деб 
таъкидлади. Бу борадаги бажарилган 
ишлар ҳам газетхонларимиз учун 
қизиқ...

— Давлатимиз раҳбари бу сўзларни бежиз айтма-
ди. Зеро, Маҳмудхўжа Беҳбудий “Дунё иморатлари 
ичида энг улуғи мактабдир” деганида мутлақо ҳақ 
эди. Мактабда эртанги авлоднинг онгу шуури шакл-
ланади. Сабоқ олиш баробарида энг гўзал эзгу ҳис-
латларни ўзида ривожлантириб боради. Шунинг учун 

ҳам ўғил-қизларимизнинг таълим олиш даражаси, 
тарбиясига нафақат ўқитувчи-педагоглар, барчамиз 
масъул ва жавобгармиз. 

Бугунги кунда Хоразм вилояти халқ таълими бош-
қармасига қарашли 576 та таълим муассасаси бор. 
Ўтган йили жами 24 843 ўқувчи умумтаълим мактаб-
ларини тугатиб, 6 955 нафари талабаликка қабул 
қилинди. Бу кўрсатгич, албатта, етарли эмас. Бити-
рувчи ўғил-қизларимиз олий маълумот олиши учун 
бор имкониятларни ишга солишимиз керак. Бунинг 
учун педагогларимизнинг салоҳият ва имкониятлари 
етарли. Айнан шу салоҳият вилоятимиз таълим си-
фатининг юқорилиги бўйича республикада биринчи 
ўриндалигига замин бўлмоқда.

Ўтган йили Қўқонда математика фанидан 
олимпиада бўлиб ўтган эди. Унинг республика 
босқичида кучли ўнталикдан вилоятимизнинг уч 
ўқувчиси ҳам жой олгани фидойи ўқитувчилари-
мизнинг меҳнати самарасидир. Хива шаҳридаги 
Президент мактабининг 11-синф ўқувчиси Сар-
вар Сафарбоев шу олимпиадада биринчи ўринни 
эгаллаб, мукофот сифатида “Cobalt” автомобили 
соҳиби бўлди. Хоразм вилояти Сифатли таълим 
олиш имконияти тенгсизлиги индекси (Index of 
Disparity in Access to Quality Secondary Education 
IDAQSE) доирасида сифатли ўрта таълимга эга 
бўлиш рейтинг кўрсаткичи бўйича ўтган йили ви-
лоятлар орасида биринчи ўринни эгаллаганини 
ҳам эслатиб ўтиш жоиз. 

Кейинги йилларда ўқитувчиларга берилаётган 
эътибор, уларнинг мақомини кўтариш, қадр-қимма-
тини ошириш бўйича амалий ишлар туфайли устоз-
ларда ишлашга бўлган иштиёқ ортди, ўз билимини 
оширишга интилиш кучайди. Бунинг исботи сифати-
да Хоразм вилояти республикада олий ва биринчи 
тоифали ўқитувчилар улушига кўра, 2 йилдан буён 
биринчи ўринни эгаллаб келаётганини қайд этиш 
мумкин. 

Жорий йил мактаб битирувчиларини кўпроқ 
қамраб олиш мақсадида олий таълим муассаса-
ларида қабул квоталари сони оширилди, янги му-
тахассисликлар бўйича кадрлар тайёрлаш йўлга 
қўйилди. Урганч шаҳрида  Малайзиянинг “Binary” 
университети филиали ҳам ўз фаолиятини бошлади. 
Умуман, таълим сифатини ошириш энг катта мақсад-
ларимиздан. Бунинг учун таълим муассасаларимиз 
илмий салоҳиятини, яъни илмий даражага эга бўл-
ган профессор-ўқитувчилар сонини ошириш режа-
лаштирилган. Ҳозир бундай кадрлар улуши 29 фо-
изни ташкил қилади. Айни пайтда вилоятда 1500 дан 
ортиқ хорижлик, хусусан, Туркманистон, Покистон, 
Ҳиндистон, Қирғизистон, Россия, Афғонистон, Сау-
дия Арабистони ва АҚШ каби давлатлардан келган 
талаба таҳсил олмоқда. Бу кўрсаткични янада оши-
риш, ёш тадқиқотчиларнинг илмий-тадқиқот ишла-
рига кўмаклашиш кўламини кенгайтириш чоралари 
кўрилмоқда. 

Илму маърифат соҳасига Президентимизнинг 
шахсан бош бўлаётгани бугун вилоятимиздаги ёш 
педагог ва олимларнинг шижоатига шижоат қўш-
моқда. Хоразм вилояти олий таълим муассасалари 
ўқитувчилари томонидан 2020 йил 48 та илмий иш 
ҳимоя қилинган бўлса, 2021 йилда улар сони 84 тани 
ташкил қилди.

— Президентимизнинг 2021 йил  
3 декабрдаги “Маҳаллада тадбиркорликни 

ривожлантириш, аҳоли бандлигини 
таъминлаш ва камбағалликни 
қисқартириш масалалари бўйича ҳоким 
ёрдамчилари фаолиятини ташкил этиш 
чора-тадбирлари тўғрисида”ги ҳамда 
жорий йил 19 январдаги “Маҳаллаларда 
ёшлар билан ишлаш тизимини тубдан 
такомиллаштириш чора-тадбирлари 
тўғрисида”ги қарорлари доирасидаги 
ишлар қандай олиб борилмоқда?

— Бу қарорлар асосида жорий этилган ёшлар 
етакчилари лавозими ҳам маҳаллаларда ижтимоий- 
маънавий муҳитни яхшилаш, бандликни таъминлаш 
ва камбағалликни қисқартириш, таълим муассаса-
ларида маънавий-маърифий ва тарбиявий ишлар 
самарадорлигини янада оширишга хизмат қилади. 
Бу борада тизимли ишларни изчиллик билан йўлга 
қўйганмиз. Албатта, маҳаллаларга бириктирилган 
зиёлилар, ҳоким ёрдамчилари, ёшлар етакчилари —  
бу улкан илмий салоҳият, амалий куч. Булардан из-
чил ва тизимли, самарали фойдаланиш мамлакати-
миздаги ислоҳотларнинг ҳаётимизда, халқимиз тур-
мушида ёрқин акс этишига олиб келади. 

Айнан шу кучдан фойдаланиб, жорий йил фев-
раль-март ойларида вилоятдаги барча маҳаллалар 
кесимида “Заковат” турнири ўтказишни белгилаб 
қўйдик. Бу эса аҳоли орасида китобхонлик мадания-
ти, маънавий-маърифий, тарбиявий ишларни кучай-
тиришга туртки бўлади. 

Янги иш бошлаган ҳар бир ҳоким ёрдамчиси ва 
ёшлар етакчиси учун уларнинг вазифалари, аҳоли ва 
ёшлар билан ишлашнинг ҳуқуқий, психологик хусу-
сиятлари акс этган маънавий-маърифий йўриқнома 
тайёрлаш ишлари бошлаб юборилган. Ушбу йўриқ-
номалар ҳар бир янги лавозим эгасига етказилиб, 
уларнинг фаолияти учун таъсирчан қўлланма бўли-
ши кўзланмоқда.

— Мактабимизда жами 230 ўқувчи бор. Шун-
дан 1-4-синфда ўқиётган 108 нафар ўқувчига 
бепул озиқ-овқат бериляпти, — дейди Қораўзак 
туманидаги 10-умумий ўрта таълим мактаби 
директори Бахитгул Бауетдинова.

Тайёр озиқ-овқат маҳсулотларини тадбир-
корлар шартнома асосида кейтеринг усулида 
мактабларга етказиб бериши белгиланган. Мак-
таб раҳбарлари томонидан қабул қилиб олин-
ган маҳсулотлар синф раҳбарлари назоратида 
санитария ҳолатларига амал қилган ҳолда мак-
таб ошхоналарида катта танаффусда ўқувчи-
ларга тарқатиляпти. 

— Қизим Нукус шаҳридаги 19-мактабнинг 
2-синфида ўқийди. Кеча мактабдаги барча  
1-4-синф ўқувчиларига мева, шарбат ва турли 
хил егуликлар берилибди, — дейди нукуслик 
Гулноз Далибоева. — Тўғриси, бундан жуда 

ЯНГИ ªЗБЕКИСТОННИ ЕТУК МАЪНАВИЯТЛИ ЖАМИЯТ, 
ЭРКИН ВА БАХТЛИ ИНСОНЛАР ЯШАЙДИГАН ЮРТГА АЙЛАНТИРАМИЗ

Муносабат ФарМон ва ижро

Агар рақамларга тўхталадиган бўлсак, 2021 
йилда юртимизда 10 мингдан зиёд йўл-транспорт 
ҳодисаси содир этилиб, уларда 9 мингдан ортиқ 
инсон жароҳатланган, 2 минг 500 га яқин одам 
ҳалок бўлган. Йўллардаги фалокатларнинг 25 фо-
изи йўл ҳолати ёмонлиги оқибатида келиб чиқа-
ётган бўлса, аксарияти тезликнинг оширилиши 
натижасида юзага келмоқда. 

Жорий йилнинг 11 февраль куни  Президентимиз 
раислигида йўлларда инсон хавфсизлигини таъ-
минлаш чора-тадбирлари юзасидан ўтказилган 
видеоселектор йиғилишида бу масалага алоҳида 
эътибор қаратилар экан, йўл-транспорт ҳодисала-
ри кўп содир бўлаётган ҳудудлар бирма-бир кўр-
сатиб ўтилди.

Келтирилган рақамлар кишини ташвишга со-
лади. Айтишгагина осон, аммо йўлларда содир 
бўлаётган минглаб автоҳалокатларда қанчадан- 
қанча инсонлар нобуд бўляпти. Танқидий руҳда 
ўтган йиғилишда транспорт ҳодисаларининг кўпи-
га ҳайдовчиларнинг йўл қоидаларини қасддан 
менсимаслиги ва тажрибасизлиги, пиёдаларнинг 
қоидаларга амал қилмаслиги сабаб бўлаётгани 
айтилиб, жорий йил барча ҳудудларда “Хавф-
сиз йўл ва хавфсиз пиёда” умуммиллий дастури 
амалга оширилиши таъкидланди. 

Йиғилишда Қонунчилик палатаси ва мута-
садди идораларга йўл ҳаракатига оид қонун 
ҳужжатларини қайта кўриб чиқиб, тубдан та-
комиллаштириш вазифаси қўйилдики, бу биз 
депутатлар зиммасига янада кўпроқ масъули-
ят юклайди. Боиси, қўпол қоидабузарликлар, 
уларни такрор содир этиш ҳолатлари кўпайган. 
Айниқса, ёшларимиз орасида юқори тезликда 
ҳаракатланиб, қоидани бузиш ҳолатлари кўп уч-
рамоқда.  

Бундай пайтда уларга тегишли ҳуқуқий баҳо 
бериш, қоидаларга риоя қилинишини таъминлаш 
энг асосий вазифамиз бўлмоғи лозим. Қолаверса,  
фарзандларининг йўл қоидаларини қанчалик 
яхши билиши ва қатъий амал қилишига ота-она-
лар тўлиқ ишонсагина, уларга автомашина рулини 
берсалар мақсадга мувофиқ бўларди. 

Йўлдаги кичик хато, арзимаган эътиборсиз-
лик инсон умрига зомин бўлиши мумкин. Шун-
дай экан, қоида бузганлик учун белгиланадиган 
жазолар ҳам қатъий бўлмоғи даркор. Бу борада 
жазо муқаррарлигини таъминлаш мақсадида ҳар 
бир ҳуқуқбузарлик учун жарима баллари тизими 
жорий этилиши энг тўғри қарор бўлди, деб ҳисоб-
лайман. Сабаби, эндиликда, ҳайдовчи тезликни 
оширса 1 балл, қизил чироқда ўтса 3 балл ҳисоб-

ботирбек тўраЗода,
олий Мажлис қонунчилик
палатаси депутати

ХАВФСИЗ Й¤Л — 
ХАВФСИЗ ПИЁДА

— Китоб онг ва тафаккур сарчашмаси, 
қалб зиёси, инсонни яхшиликка, 
эзгуликка чорловчи воситадир. Вилоятда 
китоб ва китобхонлик борасида, 
китобларни чоп этиш бўйича ҳам янги 
лойиҳалар амалга оширилаётганидан 
хабаримиз бор.

— Дарҳақиқат, китобхон авлодни тарбиялаш, 
маърифатли жамият барпо этиш давлатимизнинг 
стратегик устувор режасидир. Нафақат давлати-
миз, балки халқимизнинг, барчамизнинг энг улуғ эзгу 
ния тимиз ҳам шу. Бугунги кунда вилоятда 12 та ах-
борот-кутубхона маркази, таълим муассасалари ва 
идора-ташкилотларнинг 633 та кутубхонаси фаолият 
кўрсатмоқда. 55 та маҳаллада кутубхоналар ташкил 
қилинган. Барча кутубхоналар фондида жами 3 мил-
лион 792 минг нусха китоб мавжуд. Галдаги режамиз 
келгуси 5 йилда Хоразмдаги барча юртдошларимиз 
китобхон ва хонадонларида жавон-жавон китоб бў-
лишига эришишдир. 

Хоразмда 10 та нашриёт ҳамда 62 та матбаа 
корхонаси фаолият кўрсатади. Ўтган йил давомида 
улар томонидан 484 номдаги 62 мингдан зиёд янги 
китоб нашр қилинган бўлса, Республика Маънавият 
ва маърифат маркази ҳамда вилоят ҳокимлиги ҳам-
корлигида 7 номдаги 18 мингга яқин китоб ўқувчилар 
қўлига етиб борди.

 
— Урганч шаҳрида Жалолиддин 
Мангуберди мажмуаси бунёд этилиб, 
саркарда ҳайкали ўрнатилган майдон 
атрофидаги 8 гектар ерда қурилиш 
ишлари давом этмоқда. Жорий йил  
7 февраль куни Президентимиз қурилиш 
лойиҳалари билан танишганида 
Жалолиддин Мангуберди мажмуаси 
ҳақида ҳам сўз борди...

— Давлатимиз раҳбари вилоятимизга ташрифи 
чоғида Жалолиддин Мангуберди мажмуаси мазму-
нини янада бойитиш, шароитларини яхшилаш ҳақи-
да гапириб, “Бу ер билим, маънавият, ғурур маскани 
бўлиши керак. Келганлар айланиб, ҳордиқ чиқариш 
билан бирга, Мангуберди бобомиз ҳаётини яққол 
тасаввур қилиши, бундан руҳ олиши керак. Хиёбон 
бўйлаб унинг жанглари, қаҳрамонликлари ҳақида 
лавҳлар ёзиб қўйиш мумкин. Тарихни ва чет тиллар-
ни яхши билган гидлар тайёрлаш ҳам зарур”, деди. 
Жалолиддин Мангубердининг от устида қилич тутиб 
турган ҳайкали бронзадан ясалган. Унинг баланд-
лиги асоси билан бирга қарийб 25 метр бўлиб, узоқ-
дан ҳам кўриниб туради. Фавворалар барпо этилди. 
Ҳозир майдонда якунловчи ишлар амалга оширил-
моқда. 

2022 йил ҳам миллий тарихимизни тараннум этиш 
борасида залворли ва шаҳдам қадамларга бой бўла-
ди. Хусусан, “Жалолиддин Мангуберди тарихининг 
янги саҳифаларини ўрганиш” мавзусида Урганч ва 
Хива шаҳарларида бўлиб ўтадиган халқаро конфе-
ренцияга 20 та давлатдан олим ва тадқиқотчилар 
таклиф қилинган. Ўтган йили бир гуруҳ олимларимиз 
Жалолиддин Мангуберди тарихини чуқур ўрганиш 
доирасида Туркиянинг Диёрбакир вилоятида илмий 
сафарда бўлди. Илмий гуруҳ Жалолиддин Мангу-
бердининг дафн этилган жойини аниқлаш борасида 
катта натижаларга эришди. Улар буюк саркарданинг 
сўнгги манзили бўйича асосли ва янги манбалар-
ни қўлга киритди. Энди бу борадаги тадқиқотларни 
янада кучайтиришни ният қилганмиз ҳамда тадқиқот 
натижалари асосида давлат раҳбарига таклифлар 
киритамиз. 

Жорий йилда олимларимиз иштирокида Покис-
тонга илмий-маърифий экспедиция ташкил қилиш 
режалаштирилган. Бу ерда олимларимиз султон 
Жалолиддин томонидан барпо қилинган иншоотлар, 
қомусий аллома Абу Райҳон Беруний ташаббуси 
билан Нанданада тикланган расадхона, аждодимиз-
нинг Покистондаги илмий мероси ҳақида маълумот-
лар тўплайди. Зеро, бу йил Абу Райҳон Берунийнинг 
1050 йиллик юбилейи ҳам катта тантаналар билан 
нишонланади, янги ҳужжатли фильмлар тақдим қи-
линади. 

Бахшичилик санъатимиз ЮНЕСКО томонидан 
Инсоният номоддий маданий мероси репрезента-
тив рўйхатига киритилди. Бундан бир неча йил ол-
дин эса Хоразм санъатининг яна бир тумори бўлган 
лазги ҳам бу рўйхатдан жой олган эди. Жорий йил 
бахшичилик ва лазги, шу билан бирга, халфачилик-
ни тарғиб ва ташвиқ қилиш, қўллаб-қувватлаш бора-
сида кўплаб кўрик-танловлар, тантаналар ўтказиш 
белгилаб қўйилган. Хоразм санъати — бахшичилик, 
мақом, сувораларимиз аслида халқимизнинг ўзига 
хос миллий иммунитети ҳисобланади. 

Биз бугун Президентимиз бошчилигида “Инсон 
қадри учун” тамойили асосида астойдил ишлаяп-
миз. Фуқароларни иш билан таъминлаш, иқтисо-
дини яхшилаш, камбағалликка қарши курашишга 
катта  эътибор қаратдик. Бироқ маънавий қашшоқ-
ликка қарши кураш борасида ҳам сусткашликка йўл 
 қўйишга ҳаққимиз йўқ. Демакки, бефарқ бўлишга йўл 
қўймаслигимиз шарт. Чунки маънавият бугунги кун-
нинг энг долзарб масаласига айланиб улгурди. 

“Янги ўзбекистон” мухбири
 гуличеҳра дурдиЕва суҳбатлашди.

ланади. Агар бир йилда қоидабузарликлар жами 
12 баллдан ошса, ҳайдовчи автомобиль бошқа-
риш ҳуқуқидан маҳрум қилинади ва қайта имтиҳон 
топширади. Бу ўз навбатида, ҳайдовчиларни на-
фақат сергакликка, ҳушёрликка чорлайди, балки 
йўл қоидаларига қатъий амал қилишларига туртки 
бўлади.

Йиғилишда тизимни такомиллаштириш бўйича 
бир қатор чора-тадбирлар белгиланиши ҳақида 
сўз борди. Хусусан, ҳайдовчиларнинг жавобгар-
лигини мажбурий суғурта қилишда тўланадиган 
суғурта бадали миқдорини жарима балларидан 
келиб чиқиб белгилаш тартиби жорий этилиши, 
шунингдек, автомобилни тартибсиз бошқариб, 
бош қа ҳайдовчиларга халақит қилганлик учун 
алоҳида “йўл безорилиги”, деган янги жавобгар-
лик тури киритилиши қайд этилди.

Йўллар ҳолати ва инфратузилмасидаги муам-
молар таҳлил қилинар экан, ўтган йили йўл 
ҳаракатига оид масалалар бўйича аҳолидан  
10 мингдан зиёд мурожаат бўлгани айтилди. Жум-
ладан, транспорт серқатнов бўлган 2 мингдан ортиқ 
чорраҳа ва 10 мингга яқин пиёдалар ўтиш йўлаги 
светофор ёки бошқа воситалар билан жиҳозланма-
ган. Аҳоли пунктларида 15 минг километрга яқин пи-
ёда ва велосипед йўлаклар етишмайди.

Йўл белгиси ва кўрсаткичларининг ярми эски-
риб қолган. Вилоят ҳокимликларига қарашли йўл 
белгилари ва светофорлар ўрнатишга масъул 
корхоналарнинг кўп техникасини янгиларига ал-
маштиришга эҳтиёж бор. Шу боис, энди бу корхо-
налар ўша ҳудуддаги йўл ҳаракати хавфсизлиги 
бошқармаси тасарруфига ўтказилиши белгилан-
ди. Вилоят ва туман марказларида йўл белгила-
ри, светофор ва ёритгичлар ўрнатиш, чизиқлар 
чизиш, пиёдалар йўлагини белгилаш, умуман, 
йўлларни тартибга солишга фақат Йўл ҳаракати 
хавфсизлиги тизими масъул бўлади. Бу ишларни 
молиялаштириш учун тизимда “Хавфсиз йўл ва 
хавфсиз пиёда” республика ва вилоят жамғарма-
лари ташкил этилади.

Фуқаролардан келиб тушаётган мурожаатлар-
нинг аксарияти мактаб, боғча ва бошқа ташкилот-
лар олдида светофор ва йўл белгилари ўрнатиш 
масаласида бўлади. Чунки ушбу кўчаларда тез-
лик чекловларини белгиловчи белги ўрнатилма-
ган. Аслида қоида тариқасида мактаб ва боғчалар 
олдида тезлик 30 километрдан ошмаслиги керак. 
Лекин айрим ҳайдовчилар бунга амал қилмайди, 
қоидани бузади. Хатарлиси, баъзида ҳайдовчилар 
ҳушёрликни унутиб, йўл қоидаларига амал қил-
маслиги йўл-транспорт ҳодисаси содир бўлишига 
олиб келмоқда. 

Бир сўз билан айтганда, йиғилишда долзарб 
вазифалар белгилаб берилдики, улар ижросини 
ўз вақтида таъминлаш ҳар бир раҳбардан, айниқ-
са, биз депутатлардан катта масъулият талаб эта-
ди. Агар ҳаммамиз биргаликда, бир ёқадан бош 
чиқариб ҳаракат қилсак, олдимизга қўйилган вази-
фаларни албатта, бажарамиз.

Ҳар биримиз ишга ёки бирор юмуш билан кўчага отланганимизда, 
албатта, автотранспортдан фойдаланамиз. Узоғимизни яқин, 
мушкулимизни осон қилаётгани туфайли ҳаётимизни транспорт 
воситаларисиз тасаввур этиб бўлмай қолди. 
Аммо мамлакатимизда йилдан-йилга автотранспорт воситалари сони 
ортиб бораётгани йўлларда ҳаракат хавфсизлигини таъминлаш, йўл-
транспорт ҳодисаларининг олдини олиш бўйича аниқ чора-тадбирлар 
амалга оширилишини тақозо этмоқда. 

ª¯УВЧИЛАР БЕПУЛ 
ОВ¯АТЛАНЯПТИ

Давлатимиз раҳбарининг “2022-2026 йилларга мўлжалланган Янги 
Ўзбекистоннинг тараққиёт стратегияси тўғрисида”ги фармонида 
Қорақалпоғистон Республикаси ва Хоразм вилояти таълим муассасаларида 
1-4-синф ўқувчиларини 2022 йил 1 апрелдан давлат маблағлари ҳисобидан 
бепул озиқ-овқат маҳсулотлари билан таъминлаш вазифаси қўйилган. Айни 
дамда юқорида тилга олинган икки ҳудудда тажриба-синов тариқасида 
умумий ўрта таълим мактабларида билим олаётган 1-4-синф ўқувчиларини 
бепул озиқ-овқат маҳсулотлари билан таъминлаш бошланди.

хурсанд бўлдик. Айниқса, болаларимизнинг 
қувончи  чексиз. Бу фарзандларимизнинг аъло 
ўқишига ҳам рағбат бўлади, деган умиддаман.

Айни пайтда тарқатилаётган таомнома  
10 кунга мўлжалланган ва Санитария-эпиде-
миологик осойишталик ва жамоат саломатлиги 
хизмати билан Халқ таълими вазирлиги ўртаси-
да тузилган келишув билан тасдиқланган.

Таъкидлаш лозимки, бугунги кунда Қорақал-
поғистон Республикаси Халқ таълими вазирли-
гига қарашли 720 та умумтаълим мактабидаги 
жами 139 мингдан зиёд 1-4-синф ўқувчисига 
озиқ-овқат маҳсулотлари етказиб бериляпти. 

Уларни бепул овқатлантириш ишлари жорий 
йилнинг 1 апрелидан тўлиқ бошланади. 

Минажатдин қутлиМуратов,
“Янги ўзбекистон” мухбири

Вилоят Халқ қабулХонаси ташаббуси билан термиз 
шаҳрида боқуВчисини йўқотган Ва турмушидан 
ажрашган 76 кишини, шунингдек, ногиронлиги бўлган 
24 кишини Ва ота-онасидан маҳрум бўлган жами 100 
кишини ижтимоий ҳимоя қилиш мақсадида термиз 
шаҳри мангузар маҳалласи Фидокорлар кўчасида 
жами 13 миллиард 725 миллион 440 минг сўм бўлган 100 
та, шундан 80 таси 2 Хонали Ва 20 таси 1 Хонали бўлган 
кўп қаВатли арзон уй-жой қурилиб, Фойдаланишга 
топширилди.

Марказ раҳбари тумандаги Бободеҳқон ва 
Ҳасанбой маҳаллалари ҳоким ёрдамчилари 
барча кўрсаткичлар бўйича етакчилик қилаётга-
нини таъкидлади. Уларнинг иш тажрибаси билан 
яқиндан танишиш мақсадида ушбу маҳаллалар-
да бўлдик. 

Бободеҳқон маҳалласида 1 минг 86 хонадон-
да етти мингдан зиёд одам яшайди. Маҳалла, 
асосан, ҳовлилардан иборат. Уларнинг 2-17 со-
тихгача томорқаси бор. Аксарияти томорқасида 
иссиқхона қурган, чорвачилик, паррандачиликни 
йўлга қўйган оилалар ҳам кўп.

Ҳоким ёрдамчиси Шавкат Қурбонбоев ҳо-
зиргача хонадонларнинг ярмидан кўпига кириб, 
оилалардаги ҳолатни ўрганиб чиққан. Ўрганиш 
натижалари бўйича қисқа муддатда учта тад-
биркорлик субъекти — иккита озиқ-овқат ва 
битта дала дўкони очилди, 30 фуқаро ўзини ўзи 
банд қилган шахс сифатида рўйхатдан ўтказил-
ди. Етти нафарига кредит олишга кўмаклашил-
ди, ишсиз ёшлар талаб юқори бўлган касблар 
 бўйича ўқитиляпти.

Ҳоким ёрдамчиси, банк ходимлари, маҳалла 
фаоллари билан бирга кредит ажратилган хона-
донлардан бирига бордик. Хонадон бекаси Дил-
фуза Орипова  48 ёшда, турмуш ўртоғи икки йил 
аввал вафот этган. Фарзандлари вояга етган, 
бир қизи тиббиёт коллежида ўқийди, ўғли савдо 
тизимида ишлайди. Катта қизи тиббиёт колле-
жини тугатган, лекин ишга жойлаша олмаган.

Д.Орипованинг ўзи ҳам турмуш қурганидан 
кейин фарзандлар тарбияси, рўзғор юмушлари 
билан банд бўлган, оилада қорамол парваришлаб 
келган. Сўнгги йилларда бу оила қуёнчилик билан 
шуғулланиб, яхшигина даромад олиб келган. Би-
роқ иш фаолиятини кенгайтириш учун оила-
да етарли маблағ бўлмаган.

Ҳоким ёрдамчиси оила имкониятлари-
ни ўрганиб, уларга банк кредити асосида  
33 бош зотдор қуён олишга кўмаклашди. 
Айни пайтда қуёнлар махсус шароитда 
парваришланяпти. Ўз навбатида, оила бе-
касини ўзини ўзи банд қилган шахс сифати-
да рўйхатдан ўтказиш, қизларни иш билан 
таъминлаш чоралари кўрилмоқда. 

— Оилада моддий етишмовчилик бўл-
са-да, бирор жойга ёрдам сўраб боришга 
ийманар эдим, — дейди Д.Орипова. — 
Энди ҳоким ёрдамчиси, банк ходимлари, 
маҳалла фаоллари хонадонимизга келиб, 
муаммоларимизни ўрганмоқда ва ҳар то-
монлама қўллаб-қувватлаяпти. Бундан 
фойдаланиб келгусида оилавий тадбир-
корликни янада кенгайтирмоқчиман. Қуён-
чиликдан ташқари, қорамол боқишни ҳам 
мўлжаллаяпман. Тўғриси, режаларим ҳам, 
орзуларим ҳам бисёр. Давлатимиз томо-
нидан яратиб берилаётган имкониятлар 
эса менга катта ишонч, куч-ғайрат бахш 
этмоқда. 

Ш.Қурбонбоев аҳолининг бундай инти-
лиши ва иштиёқини кўриб, янгидан-янги 
ғоя ларни ўртага ташламоқда. Хусусан, 
қуён боқиш ҳадисини олган бу оилага қуён те-
рисини ошлаш, соҳага ихтисослашган уюшма 
ташкил этишни тавсия этмоқда. Ҳозир бу йўна-
лишда уюшмалар ишлаётган бўлса-да, янги 
уюшма янгича ғоя ва ташаббуслар билан май-
донга чиқса, албатта, соҳада ўз ўрнига эга бўли-
шига ишонади. 

Ҳоким ёрдамчисидан маҳалланинг “ўсиш 
нуқта”лари сифатида яна қайси йўналишлар-
ни ривожлантириш мумкинлиги хусусида сўра-
дик. 37 ёшида 10 йилдан кўпроқ тадбиркорлик 
 тажрибасига эга ёш мутахассис ҳар бир хона-
донга кирганида иш фаолиятини ривожланти-
ришга оид янги ғоя олиб чиқишини алоҳида 
 таъкидлади. 

— Бир оилага кирсам, аёл ногирон фарзанди 
тарбияси билан банд экан. Табиийки, у бирор 
идорага бориб ишлай олмайди, унга хонадон 

Хусусан, бугун очиқ мулоқот тизими Сурхон-
дарё вилоятида ҳам одамлар ҳаётини тубдан 
ўзгартириб, барча соҳаларда янгиланишлар юз 
беришига туртки бўлмоқда. 

Ўтган йили вилоятдаги сектор раҳбарла-
ри 2917 та сайёр қабул ўтказиб, одамларнинг 
дарду ташвишлари, муаммоларини тинглади. 
Вилоят биринчи сектори раҳбари қабуллари на-
тижасига кўра, 2708 кишининг 2214 муаммоси 
ижобий ҳал этилган. 

Хусусан, Бойсун, Узун, Денов, Қумқўрғон, 
Шўрчи туманлари ва Термиз шаҳрида бўлиб 
ўтган оммавий сайёр қабулларда йўлларни, 
уй-жойларни таъмирлаш, электр энергияси, 
тоза ичимлик сув ва газ таъминоти, мактабга-
ча таълим муассасалари барпо этиш сингари 
ижтимоий масалаларга ечим топилган. 

Масалан, вилоят марказидан 220 километр 
узоқда жойлашган Бойсун туманидаги Хўжаи-
дод маҳалласининг 14,6 километр ички йўлла-
рига шағал ётқизилди, 7 километр электр тар-
моғи тортилди, 2 та трансформатор ўрнатилди. 
44 ва 18-мактаб тубдан таъмирланди, қишлоқ 
врачлик пункти биноси қурилди.

Аҳолини Шариллоқ булоғи 
манбасидан ичимлик сув билан 
таъминлаш учун 15 километр 
сув тармоғи тортилди. Йил 
ўн икки ой суюлтирилган 
газ етказиб бериш чораси 
кўрилмоқда. Қисқа вақтда 
бажарилган бу ишлар олис 
тоғли қишлоқ одамларининг 
асрий орзуларини рўёбга 
чиқарди.
Ўтказилган қабулларда 
берилган топшириқлар 
натижаси бўйича таъмирга 
муҳтож бўлган 114 километр 
ички тупроқ йўллар тош йўлга 
айлантирилди, 8 та МФЙ 
ҳудудида янгидан ичимлик сув 
тармоқлари тортилди ва  
18 мингдан ортиқ кишининг 
тоза ичимлик сувга бўлган 
эҳтиёжи қондирилди.

Шунингдек, аҳоли пунктларидаги 18 та транс-
форматор таъмирланиб, 5 та янгиси ўрнатилди. 
Пировардида, аҳолига бир маромда электр энер-
гияси етказиб берилиши йўлга қўйилган бўлса,  
6 километр электр тармоқлари учун бетон ва 
ёғоч устунлар ўрнатилди. 

Ўтказилган оммавий қабуллар ва келиб 
тушган мурожаатларни ўрганиш натижаларига 
кўра,  оилавий шароити оғир 426 фуқаронинг 
даволаниши ва жарроҳлик амалиёти ўткази-
лишига кўмаклашиш мақсадида 2 миллиард  
910 миллион сўмлик моддий ёрдам берил-
ди. Шу билан бирга, олий таълим муассаса-
сида таълим олаётган оилавий шароити оғир  
270 га яқин оила фарзанди, чин етим ва етим 
йигит-қизларнинг 1 миллиард 493 миллион сўм 
ўқув-шартнома пули тўлаб берилди.

Халқ қабулхоналарининг яна бир самара-
си келиб тушаётган мурожаат ва таклифларни 
бирлаштириб, умумий хулоса қилишга имкон 
беришида ҳам намоён бўлади. Масалан, Сур-
хондарё вилоятида Халқ қабулхоналари би-
лан келишилган ҳолда 2018-2021 йилларда  
100 дан зиёд маҳалла ва қишлоқ “Обод қишлоқ” 
ва “Обод маҳалла” дас турларига киритилди.

Бундан ташқари, вилоятнинг олис, чекка 
ва ижтимоий-иқтисодий аҳволи нисбатан оғир  
100 та маҳалла рўйхати ҳам Халқ қабулхона-
лари томонидан шакллантирилиб, ушбу ҳудуд-
ларда ободонлаштириш ишлари олиб борилди.

Сурхондарё вилояти Халқ қабулхонаси 
ташаб буси билан Термиз шаҳри Гулистон 
маҳалласида уй-жойга муҳтож 16 фуқарога  
(1 миллиард 40 миллион сўм) уйнинг бошланғич 
бадаллари қопланиб, 34 нафарига ҳомийлик 
маблағлари ҳамда ҳашар йўли билан янги уй-
лар қуриб берилди.

Вилоят Халқ қабулхонаси ташаббуси билан 
Термиз шаҳрида боқувчисини йўқотган ва тур-
мушидан ажрашган 76 кишини, шунингдек, но-
гиронлиги бўлган 24 кишини ва ота-онасидан 
маҳрум бўлган жами 100 кишини ижтимоий ҳи-
моя қилиш мақсадида Термиз шаҳри Мангузар 
маҳалласи Фидокорлар кўчасида жами 13 мил-
лиард 725 миллион 440 минг сўм бўлган 100 та, 
шундан 80 таси 2 хонали ва 20 таси 1 хонали 
бўлган кўп қаватли арзон уй-жой қурилиб, фой-
даланишга топширилди. 

Шу билан бирга, туман ва шаҳар Халқ қа-
булхоналари билан ҳамкорликда имкония-
ти чекланган, шароити оғир уй-жойи йўқ ёки 
яшашга яроқсиз бўлган фуқароларга якка тар-
тибда уй-жой қуришга амалий ёрдам кўрсати-
либ келинмоқда. 

Узун тумани Дўстлик 
маҳалласида 24 хонадондан 
иборат икки қаватли учта уйни 
таъмирлаш учун Сурхондарё 
вилоятидаги Халқ қабулхонаси 
ташаббуси билан 200 миллион 
сўм маблағ ажратилиб, том 
қисми ёпилди ҳамда ноқонуний 
қурилишлар бузилиб, болалар 
майдончаси ва бошқа 
шароитлар яратилди. 

Фуқаролар томонидан ичимлик сув ва электр 
энергия таъминоти, ички йўлларни таъмирлаш 
бўйича келиб тушган мурожаатлар бўйича Шўр-
чи тумани Қораариқ маҳалласида 14 километр 
масофага тош-шағал ётқизилиб, йўллар таъ-
мирланди ҳамда 8 километр масофага электр 
линиялари тортилиб, 95 та электр таянч усту-
ни ва 2 та янги трансформатор ўрнатилди. 
Шунингдек, 7 километр масофага ичимлик сув 
тармоғи тортилиб, битта артезиан қудуғи ишга 
туширилди.

Вилоятда Инсон қадрини улуғлаш ва фаол 
маҳалла йилининг дастлабки ойларида бир 
қатор эзгу амаллар рўёбга чиқарилмоқда.  
Вилоят ҳокимлиги ва Президентимизнинг вило-
ятдаги Халқ қабулхонаси ҳамкорлигида воҳада-
ги иқтисодий-ижтимоий аҳволи нисбатан оғир  
195 та маҳалла танланиб, бунёдкорлик ишлари 
бошланди. 

Айни пайтда Термиз шаҳридаги Паттакесар 
маҳалласидан бошланган бу ишлар туманлар-
да ҳам давом этмоқда. Бунда йўллар таъмир-
ланиб, атрофи ободонлаштирилаётир. Бунинг 
учун махсус техника жалб этилиб, тош-шағал 
тўкилмоқда. Болалар боғчаси, спорт майдон-
чалари ва бошқа ижтимоий инфратузилма 
объектларига пойдевор қўйилмоқда. Аҳолининг 
кам таъминланган, эҳтиёжманд қатламлари-
га моддий кўмак берилаётир. Турли кўчатлар 
экилиб, маҳаллалар атрофи кўкаламзорлашти-
рилмоқда. Буларнинг барчаси одамларнинг 
ҳаётдан рози бўлиб яшаши ва уларнинг қадру 
қимматини улуғлашга қаратилгани билан халқи-
мизга бир олам қувонч улашмоқда.

Мамлакатимиз тараққиётининг янги босқи-
чида Халқ қабулхоналари тизими ҳам тубдан 
ўзгариб, амалий саъй-ҳаракатлар ҳар бир 
маҳалла кесимида ташкил этилиши мақсад 
қилинган. Демак, эндиликда маҳаллаларда 
ҳам Халқ қабулхоналари тизими ишлай бош-
лайди. Бу эса инсон қадри улуғланаётган юрт-
да очиқлик ва шаффофлик сиёсатининг амал-
даги исботи, муаммоларни яшириш эмас, 
балки борича айтиб, уларга ечим топиш меха-
низмининг тобора такомиллашиб бораётгани 
ифодасидир.  

инсон қадри учун Маҳалланинг “ўсиш нуқталари”

ХАЛ+ 
+АБУЛХОНАЛАРИ
турмуш фаровонлигини таъминлаш, 
одамларни рози ¿илиш маскани

абдулҳаким ЭшМуратов, 
ўзбекистон республикаси 
Президентининг
сурхондарё вилоятидаги 
Халқ қабулхонаси мудири

шароитида тадбиркорлик қилиш имкониятини 
яратиш керак, — дейди ҳоким ёрдамчиси. — 
Суҳбат асносида у яхшигина пазанда эканига 
ишонч ҳосил қилдим: 10-15 хил салат тайёрлаш-
ни биларкан. Маҳалла ҳудудидаги озиқ-овқат 
дўконларида унинг маҳсулотлари савдоси учун 
махсус жой ажратишга келишдик. Эндиликда 
аёл оиласида тайёрлаган маҳсулотини доимий 
етказиб берадиган савдо нуқтасига эга бўлди. 
Келгусида устоз-шогирдлик асосида ўз касбини 
ёшларга ўргатишни йўлга қўйиши мумкинлигини 
тушунтирдик. Табиийки, бу фаолият ривожлан-
са, маҳаллада тадбиркорликнинг янги йўналиши 
пайдо бўлади. Тўғриси, ҳар бир инсон ўзига хос 
салоҳиятга эга, фақат уни англаш ва ривожлан-
тириш учун доимо изланиш, интилиш керак.

Ҳоким ёрдамчисининг бу фикрларини эши-

тиб, унинг ўзи “мўъжиза яратиш” бобида қандай 
салоҳиятга эга экани билан қизиқдик. Маълумо-
ти бўйича иқтисодчи бўлган бу йигит олий ўқув 
юртини битиргач, дастлаб йирик корхоналарда 
тажриба орттирган, қўшма корхоналарда бош 
ҳисобчи бўлиб ишлаган. Ўз бизнесини 2012 йил-
да мебелсозлик корхонаси очиш билан бошла-
ган. Бугунги кунда ишлаб чиқараётган маҳсулот-
ларини сотиш учун ўз савдо тармоқларига эга. 

Шу билан бирга, бухгалтерия соҳасида ҳам 
аутсорсинг асосида хизмат кўрсатади. Унинг 
ишлаб чиқариш ва савдо тармоқларида қарийб 
ўттиз нафар ишчи-мутахассис ишлайди. Энди у 
ҳоким ёрдамчиси сифатида тажрибасини омма-
лаштириб, жамиятимизда яратувчанлик, бунёд-
корлик муҳити юксалишига ўз улушини қўшиш 
ниятида. Шу ўринда ҳоким ёрдамчиси маҳал-
лий кенгаш депутати сифатида ҳам фаолият  

юритиб, ислоҳотларга фаол фуқаролик позиция-
си ва эзгу ғоялари билан улуш қўшиб келаётга-
нини алоҳида таъкидлаш жоиз.

Навбатдаги манзил туманнинг Ҳасанбой 
маҳалласи бўлди. Маҳалла биносига кириб борга-
нимизда фуқаролар йиғини раиси хонаси олдида 
3-4 киши ўзаро гурунглашиб турар эди. Улардан 
бирини суҳбатга тортдик. Тўрт фарзанди бор бу 
аёлнинг турмуш ўртоғи жазони ижро этиш муасса-
сасида экан. Фарзандларининг тўнғичи 18 ёшда, 
талаба, кичиги етти ойлик чақалоқ. Аёлга маҳалла 
томонидан моддий ёрдам бериш йўлга қўйилган, 
ўқиш учун қизининг шартнома пули тўлаб берил-
ган. Бироқ аёл боқиманда бўлиб, бировнинг қўли-
га қараб ўтириш ниятида эмас. Тикув машинаси 
олиб, уйда ишлаш истаги бор. 

Маҳалла оқсоқоли уни ҳоким ёрдамчиси хо-
насига олиб кирди. Ҳоким ёрдамчиси Темур 
Муродов аёлни рўйхатга олиб, унга субси-
дия асосида тикув машинаси ажратиш чо-
раси кўрилишини маълум қилди. 

Ҳоким ёрдамчисининг ҳар бир иш куни 
шундай қизғин кечмоқда. У аҳоли орасида 
тадбиркорликни ривожлантириш, бандлик-
ни таъминлаш, камбағалликни қисқартириш 
борасидаги ҳолатни атрофлича ўрганмоқда. 
Беш мингга яқин аҳоли яшайдиган маҳал-
ла хонадонларининг 70 фоизида иссиқхо-
на бор. Уларда помидор, бодринг, сархил 
кўкатлар етиштирилиб, бозорларга етказиб 
берилади. Аёллар орасида тикувчилик, қан-
долатчилик ривожланган. Ҳоким ёрдамчиси 
маҳалланинг “ўсиш нуқталари” сифатида 
ана шу тармоқларни янада ривожлантириш-
га эътибор қаратмоқда. 

Хонадонбай ўрганиш давомида ҳозирга-
ча қирқ бир нафар ишсиз аниқланиб, улар-
дан 26 нафарининг бандлиги таъминланди. 
Оилавий тадбиркорликни ривожлантиришга 
қизиқиши бўлганларга имтиёзли кредит, суб-
сидиялар таклиф этилмоқда. Шу билан бир-
га, ижтимоий ҳимояга муҳтож оилаларнинг 
шароити ўрганилиб, уларни қўллаб-қувват-
лаш чоралари ҳам кўрилмоқда. 

Маҳалланинг ички кўчалари ҳолати ўрга-
нилди, асфальт қилинмаган йўллар режага ки-
ритилди. Маҳаллада мактабгача таълим муас-
сасаси ҳали битмаган, унинг қурилиш жараёни 
ҳам назоратга олинган. 

Шу ўринда Темур Муродовнинг иш тажрибаси 
билан қизиқдик. 41 ёшли бу йигит ҳам тадбир-
корлик соҳасида катта тажрибага эга чиқиб қол-
ди. Боғдорчиликка ихтисослашган масъулияти 
чекланган жамияти, озиқ-овқат, қурилиш моллари 
бўйича савдо тармоқларини юритиб келаётган му-
тахассис йигирмадан ортиқ иш ўрни яратган. 

— Ҳоким ёрдамчиси фаолияти йўлга қў-
йилгани айни муддао бўлди, — дейди “Ҳасан-
бой” маҳалла фуқаролар йиғини раиси Ҳамид 
 Рустамов. — Оилавий тадбиркорликни ривож-
лантириш, ишсизликни бартараф этиш, оила-
ларни камбағалликдан олиб чиқиш борасида бу 
мутахассислар катта тажриба ва салоҳиятга эга 
экани яққол кўзга ташланмоқда. Хусусан, маҳал-
ламизда ҳам бу йўналишда ҳоким ёрдамчиси 
билан ҳамкорликда бир қатор ишларни амалга 
оширдик. Айниқса, ишлаш иштиёқи бор, аммо 
иш бошлаш учун маблағ тополмай юрган оила-
ларга ҳоким ёрдамчилари кўмагида кредит ва 
субсидия берилмоқда. Табиийки, бу имконият 
оилаларда доимий даромад манбаини яратиш 
орқали аҳоли фаровонлигини ошириш, тадбир-
корликни ривожлантириш, камбағалликни бар-
тараф этишга замин яратмоқда. 

Ҳудудлардан қайтар эканмиз, ҳоким ёрдам-
чиларининг такрор-такрор айтган гаплари хаё-
лимда чархпалакдек айланаверди: “Бугун юр-
тимизда тадбиркор бўламан, яхши яшайман, 
деган одам учун имкониятлар шу қадар кўпки, 
улардан оқилона фойдаланган инсоннинг ҳаёти, 
албатта, яхши томонга ўзгаради. Бизнинг мақса-
димиз ҳар бир юртдошимиз ана шундай имкони-
ятга эришиши учун кўмак бериш, одамларнинг 
ҳаёти тўкис, оилаларда фаровонлик бўлишига 
улуш қўшишдир”. 

Эзгу ниятларингиз рўёбга чиқсин, яхшилик 
элчилари!

¥ОКИМ ЁРДАМЧИСИ: 
²АР БИР ИНСОН ªЗ ²АЁТИНИ ЯХШИ 

ТОМОНГА ªЗГАРТИРИШ САЛО²ИЯТИГА ЭГА
Юртдошларимизга бу борада ³ар томонлама кºмаклашамиз

баҳор Хидирова,
“Янги ўзбекистон” мухбири

“Андижон ёшлар технопарки” МЧЖ бир йилда 120 нафар 
ахборот-коммуникация технологиялари соҳасига қизиқувчи 
ёшни 5 та  — дастурлаш, робототехника, веб-дизайн, гра-
фик дизайн ва 3Д моделлаштириш йўналишларида ўқитиш 
имкониятига эга.

Юқорида келтирилган йўналишларда таълим олаётган 
ҳар бир тингловчи курс якунида таълим йўналиши бўйича 
битта инновацион лойиҳа топширади ва йил якунида барча 
ўқувчиларнинг ишланмалари жамланиб, 10 таси саралаб 
олинади. Шунда 5 йилда жами 600 та лойиҳадан энг яхши  
50 таси реализация қилинади. 

ЁШЛАР  ТЕХНОПАРКИ
ИШТИЁ¯ ВА ИНТИЛИШНИ АМАЛИЙ 

ЛОЙИ²АЛАРГА АЙЛАНТИРАДИ

“Қўлида гаджети билан туғилаётган авлод” 
бугун ҳаётини техника ва интернетсиз 
тасаввур қила олмайди, ҳатто бўш вақтини 
ҳам шулар билан ўтказади. Аксарияти робот 
ясашни, ракета учиришни, қуёш ёки бошқа 
энергия манбалари ёрдамида ишлайдиган 
техникаларни ихтиро қилишни истайди. 
Хўш, ота-она шундай иқтидор ва қизиқишга 
эга фарзандини қайси ўқув даргоҳига олиб 
боради?

Бундан уч-тўрт йиллар олдин кўп-
чилик ота-оналарни, айниқса, чекка ҳу-
дудлардаги аҳолини шу савол қийнар 
эди. Лекин охирги йилларда қурилиб, 
фойдаланишга топширилаётган Ёшлар 
технопарки, Инно технопарк каби мар-
казлар ёшларнинг орзу-истакларини 
чинакамига рўёбга чиқаряпти. 

Давлатимиз раҳбарининг 2019 йил  

30 августдаги “Ёшларни илм-фан 
соҳасига жалб этиш ва уларнинг  
ташаббусларини қўллаб-қувватлаш 
тизимини такомиллаштириш чора- 
тадбирлари тўғрисида”ги қарорига 
мувофиқ, ёшларни илмий фаолиятга 
янада кенгроқ жалб этиш, илм-фан 
соҳасининг асосий йўналишларини 
янада ривожлантириш мақсадида  

“Андижон ёшлар технопарки” МЧЖ 
ташкил этилди. Инновацион ривожла-
ниш вазирлиги тасарруфидаги ушбу 
маскан 2021 йил 1 сентябрдан ўз фао-
лиятини бошлади.  Режа бўйича 4 та 
ўқув жараёни, бизнес инкубатор, дас-
турий маҳсулотлар тайёрлаш ҳамда 
ишлаб чиқариш ва хизмат кўрсатиш 
йўналишлари белгилаб олинди.

долЗарб МавЗу

Хусусан, озиқ-овқат хавфсизлиги-
ни таъминлашнинг муҳим тармоғи — 
чорвачилик соҳасини қўллаб-қувват-
лаш, ресурс тежовчи технологияларни 
кенг қўллаш орқали гўшт, сут ва тухум 
ишлаб чиқариш ҳажмини ошириш дол-
зарб ва устувор аҳамият касб этиши 
алоҳида таъкидланди.

Дарҳақиқат, чорва маҳсулотларига 
талаб кучайиб бораётган ҳозирги давр-
да соҳага инновацион технологияларни 
жалб қилиш устувор вазифа ҳисоблана-
ди. Қорақалпоғистон Республикасида 
ҳам бугун кўплаб янги чорвачилик маж-
муалари ташкил этилиб, халқимизни ар-
зон ва сифатли гўшт, сут, корхоналарни 
эса жун ҳамда тери маҳсулотлари би-
лан таъминлаб келяпти. Аҳоли бандли-
гини таъминлашда ҳам чорвачиликнинг 
ўрни алоҳида аҳамиятга эга бўлмоқда. 

Наслчилик хўжаликларидаги моллар-
нинг маҳсулдорлик кўрсаткичлари од-
дий фермер хўжаликларида парвариш-
ланаётган маҳаллий қорамоллардан  
жиддий фарқ қилади. 

Қорақалпоғистонда наслли чорва 
молларининг бош сонини кўпайтириш 
мақсадида 13 йил давомида хориждан 
4298 бош мол келтирилган бўлса, сўнг-
ги йилларда давлатимиз томонидан 
берилган имтиёз ва имкониятлар на-
тижасида биргина 2020 йилнинг ўзида 
5643 бош наслдор қорамол ва 2458 бош 
қўй-эчки сотиб олинди. 

— 2021 йилда чет давлатлардан 
4000 бош қорамол харид қилиш режа-
лаштирилган эди, амалда эса симмен-
тал, гольштейн, қозоқи ақбас, абер-
дин-ангус, герефорд, монбелъярд, 
жерси  каби 4914 бош наслдор қорамол 
олиб келинди. Шунингдек, едилбай, 
ҳисори, меринос ва суффолк наслли 
2351 бош қўй ҳам келтириб боқилмоқда. 
Жорий йилнинг бошида Эстониядан 
абердин-ангус наслли 33 бош қорамол 
олиб келдик, — дейди Қорақалпоғистон 
Республикаси “Чорванасл” маркази ди-
ректори Қошқарбой Пирназаров. — Бу-
гунги чорвачилик мажмуалари бундан 
20-25 йил аввалгиларидан тубдан фарқ 
қилади. Аввало, озодалик, ишга бўлган 
муносабат кишининг ҳавасини келтира-
ди. Қувонарлиси, бундай илғор хўжалик-
лар сони йил сайин кўпайиб бормоқда. 
Бу чорвачилик соҳасидаги тизимли ис-
лоҳотлар жойларда ўз самараларини 
бераётганидан далолат.

Наслчилик ишларини такомиллашти-
риш, шунингдек, маҳаллий ва чет давлат-
лардан олиб келинган молларни сунъий 
уруғлантириш йўлга қўйилган. Сунъий 
уруғлантириш чорва ҳайвонлари маҳ-
сулдорлигини ошириш, гўшт, сут ишлаб 
чиқаришни кўпайтириш ва уларнинг тан-
нархини арзонлаштириш имконини яра-
тади. Бу усулдан фойдаланиб олинган 
бузоқлар тез ўсиши ва касалликларга  
чидамлилиги билан афзалликларга эга. 
Деярли барча ферма ва ҳудудий “Чорва-
насл” марказлари бўлимларида сунъий 
уруғлантириш йўлга қўйилган. 

— Марказимизнинг туманларда-
ги вакиллари ва бириктирилган тех-
ник осеменаторлар 16 та махсус  
“Дамас” автоулови, 163 та дъюар идиши,  
224 та термосумка, 167 та велосипед, 
44 та компьютер ва 96 та планшет билан 
таъминланган, — дейди “Чорванасл”  
марказининг наслчилик ишларини 
мувофиқлаштириш сектори бошлиғи 
Анвар Жумабоев. — Шунингдек, ўт-
ган йили Туркия ҳамкорлик ва муво-
фиқлаштириш агентлиги — ТIKAнинг 
Ўзбекистондаги ваколатхонаси томо-
нидан ўқув курслари ташкил этилди. 
Бу курсларда таҳсил олган ветеринар 
фельдшерларимиз амалий билимга 
эга бўлиш билан бирга махсус серти-
фикат ҳам олди.

Президентимизнинг 2021 йил 3 март-
даги “Чорвачилик тармоқларини давлат 

томонидан янада қўллаб-қувватлашга 
доир қўшимча чора-тадбирлар тўғриси-
да”ги қарорига асосан, 2020 йилда им-
порт қилинган 2387 бош наслдор қора-
мол учун 50 та чорвачилик субъектига 
4 миллиард 47 миллион 600 минг сўм 
субсидия берилди. 

— Фермер хўжалигимиз Тахтакўпир 
туманидаги “Қораой” овул фуқаролар 
йиғинида жойлашган бўлиб, 2020 йили 
ташкил этилган. 2021 йил май ойида 
Германиядан гольштейн зотли 31 бош 
қорамол олиб келдик, — дейди “Сейт-
назар шаруа” фермер хўжалиги раҳба-
ри Сейтмурат Давлетов. — Бугун улар-
нинг ҳар биридан ўртача 20-22 литр сут 
соғиб олинмоқда. Ҳар куни 700 литр 
атрофидаги сутни туманда жойлашган 
касалхона, хусусий болалар боғчалари-
га етказиб беряпмиз.

Хўжаликда 200 бош молга мўл-
жалланган замонавий қишки ва ёзги 
молхона, 14 турдаги қишлоқ хўжалиги 
техникаси мавжуд. Бошқача айтганда, 
хўжалик 100 фоиз техника билан таъ-
минланган. Ушбу ишлар натижасида  
10 киши доимий иш билан банд. Шунинг-
дек,  хўжаликда  яқин кунларда сутни 
қайта ишлайдиган цех ишга тушади.  

Давлатимиз раҳбарининг 2021 йил 
3 мартдаги “Чорвачилик тармоқларини 
давлат томонидан янада қўллаб-қувват-
лашга доир қўшимча чора-тадбирлар 
тўғрисида”ги қарорига асосан, ўтган йил-
нинг 1 январидан бошлаб 2024 йилнинг  
1 январига қадар наслдор моллар боқи-
лаётган субъектлар учун мол-мулк со-
лиғи, ер солиғи ва сув ресурсларидан 
фойдаланганлик учун солиқ ставкасига 
50 фоиз миқдорида имтиёзлар берилган.

Кегейли тумани “Айтеке овул” овул 
фуқаролар йиғинидаги “Гулдана- 
Зарина” фермер хўжалиги берилаётган 
бу имтиёзлардан унумли фойдалан-
моқда.

— 2021 йил июлда Германиядан сим-
ментал зотли 30 бош наслдор қорамол 
олиб келдик, — дейди мазкур фермер 
хўжалиги раҳбари Оралхон Аманиязо-
ва. — Чорвачилик халқимиз ризқ-рўзи 
бутунлигини таъминлайдиган муҳим тар-
моқлардан бири. Аммо унинг ҳам ўзига 
яраша муаммолари бор. Энг асосийси, 
вақтида озуқа-емини бериш, ветеринария 
кўригидан ўтказиб туриш керак.

Мамлакатимизда қоракўл тери 
ишлаб чиқаришни кўпайтириш ва си-
фатини яхшилашга қаратилган ишлар 
кўлами ҳам кенг. Яйловга эга барча 
ҳудудларда қоракўлчилик кластерлари 
ташкил этилиб, майда шохли наслдор 
моллар кўпайтирилмоқда. 

Бугун Қорақалпоғистон Республика-
сида қоракўлчилик соҳасини ривожлан-
тириш учун 4586 минг гектар яйлов 
ажратилган. Шу кунга қадар қоракўлчи-
лик билан шуғулланадиган 11 та клас-
тер ташкил этилди. Улар томонидан 

2022 йилда умумий қиймати 5,5 мил-
лион АҚШ доллари бўлган 48 та лойиҳа 
амалга оширилиши белгиланган. Айни 
пайтга келиб 4,4 миллион долларлик  
46 лойиҳа молиялаштирилиб, ишга ту-
ширилди. Шунингдек, 8 та лойиҳада 
жами 14 минг бош наслдор қўй сотиб 
олиш кўзда тутилган. Шундан 2,5 минг 
боши аллақачон олиб келинди. 

— Ўтган йили “Тахтакўпир саҳро ке-
маси” кластери томонидан хориждан 
едилбай ва ҳисори зотли 420 бош қўй 
келтирилди. Ушбу тумандаги “Белтау” 
қоракўлчилик кластери томонидан Қо-
рақалпоғистонга биринчи маротаба 
меринос зотли 400 бош қўй, ушбу клас-
терга бириктирилган “Мўйноқ келажа-
ги бунёдкорлари” жамиятига суффолк 
наслли 240 бош қўй сотиб олинди, — 
дейди Қорақалпоғистон Республикаси 
“Қоракўл” уюшмаси бош мутахассиси 
Жарилқаған Қалендеров. — Ҳозир ушбу 
қўйлардан қўзи олиш бошланмоқда. 
 Натижада наслдор қўйлар бош сони 
кўпаяди. 

2022 йилги йирик лойиҳаларнинг 
бири “Панаев қоракўлчилик кластери” 
томонидан Нукус туманида 5 та йўна-
лишдаги гўшт ва сут маҳсулотлари, 
тери ва жунни қайта ишлайдиган, ўтов 
ясайдиган мажмуа қуришдир. Натижада 
1500 киши иш билан банд бўлади. 

Қорақалпоғистоннинг 6 та тумани-
да қоракўлчилик бўйича 11 та кластер 
фаолият юритмоқда. Қоракўл қўйларни 
кўпайтириш учун “Панаев қоракўл клас-
тер” масъулияти чекланган жамиятига 
2022 йилда Қўнғирот, Хўжайли, Тахиа-
тош ва Нукус туманларидан яйловлар 

ажратилган. 2021 йили 6 та инвестиция 
лойиҳаси амалга оширилиб, “Темир 
дафтар”даги 270 нафар фуқаро иш би-
лан таъминланди.

— 2020 йилда Қўнғирот туманида 
фермерлар ва кластеримиздаги қўй-
лар жунини қайта ишлайдиган кичик 
кооператив ташкил этилиб, ишсиз аёл-
ларнинг бандлиги таъминланди. Тайёр 
маҳсулотлар ички бозорга сотилмоқда, 
— дейди ушбу кластер иш бошқарувчи-
си Ерлан Кереев. — Чет давлатлардан 
наслдор қўй ва эчкилар олиб келмоқда-
миз. Исроил давлатидан келтирилган 
асаф наслли қўйлар кунига 2-3 литр сут 
беради. Шунингдек, бундай зотли қўй 
гўшт учун ҳам боқилади. Жорий йилда 
меринос наслли қўйларни кўпайтирмоқ-
чимиз. Чунки бу қўйлар йилига 4-7 кило-
грамм атрофида жун беради. 

— “Устюрт қоракўлчилик кластери” 
масъулияти чекланган жамиятимиз томо-
нидан 4 та инвестиция лойиҳаси амалга 
оширилиб, 600 тадан ортиқ фуқаронинг 
бандлиги таъминланди, — дейди мазкур 
МЧЖ раҳбари Ажинияз Реймов. — Ҳо-
зирги пайтда қоракўлчиликни ривожлан-
тириш мақсадида Қонликўл ва Шуманай 
туманларидаги фермерларимизга яйлов-
лар ажратиб берилмоқда. Таркибимизда-
ги 80 та фермер хўжалиги қоракўлчилик 
билан шуғулланади. Шунингдек, шума-
найлик ҳунарманд Олтиной Наубетова 
билан ҳам ҳамкорлик қилиб келяпмиз. 
Ўз навбатида, ҳунарманд опамиз қўй жу-
нидан кигиз, гилам, оёқ кийимлар ишлаб 
чиқармоқда.    

Албатта, бугунги кундаги ислоҳотлар 
замирида инсон манфаатлари ётибди. 
Жумладан, озиқ-овқат хавфсизлигини 
таъминлаш, аҳолига сифатли, арзон 
чорвачилик маҳсулотларини етказиб 
беришни кўпайтириш, гўшт, сут, жун ва 
бошқа маҳсулотлар нархлари барқа-
рорлигини таъминлаган ҳолда, етишти-
рилган чорвачилик маҳсулотларини 
экспортга йўналтириш орқали чорвачи-
лик, қоракўлчилик хўжаликлари ва аҳо-
ли даромадларини мунтазам ошириб 
бориш зарур. Мақсад аниқ бўлгандан 
кейин ҳаракат ҳам аниқ ва манзилли  
бўлиши лозим.

Мнажатдин қутлиМуратов,
“Янги ўзбекистон” мухбири

— Технопаркимиз Андижон машинасозлик институтининг 
автомобилсозлик факультети ҳудудидаги бўш ер майдонида 
қурилган бўлиб, умумий қиймати 6,077 миллиард сўмни таш-
кил этади, — дейди “Ёшлар технопарки” МЧЖ директори Абду-
лазиз Ёқубов. — Ёшлар бу ерда робототехника ва мехатрони-
ка, электроника, 3Д прототиплаштириш, 3Д моделлаштириш, 
дастурлаш каби келажак касбларига қўшимча тарзда веб-ди-
зайн, график дизайн ва SMM каби замонавий соҳалар бўйича 
таълим олишлари мумкин. Ушбу йўналишлар бўйича ўз лойи-
ҳаларини ишлаб чиқаради, уларнинг акцелерация жараёнла-
рини амалга оширади ҳамда тижоратлаштиради. 

Вазирлар Маҳкамасининг 2020 йил 22 майдаги “Республика 
ҳудудларида ёшлар технопаркларини ташкил этиш чора-тад-

бирлари тўғрисида”ги қарорида ушбу муассасаларнинг вази-
фалари аниқ белгилаб берилган. Унга кўра, бундай масканлар 
ҳудудларда ёшларни илмий-тадқиқот ва инновацион фаолиятга 
кенг жалб этиши, иқтидорли, ташаббускор ёшларнинг ўз интел-
лектуал салоҳиятини намоён қилиши ва ижтимоий мослашуви 
учун зарур шароитлар яратиши, навқирон авлоднинг “стартап” 
лойиҳаларни ривожлантириши ва уларни амалга ошириш учун 
ягона майдон ташкил этиш орқали ҳудудларнинг инновацион 
салоҳиятини ошириши лозим. Асосийси, замонавий талаблар-
га жавоб берадиган малакали кадрлар тайёрлаши, шунингдек, 
ҳудудларни сифатли, юқори технологияли маҳсулотлар ва 
хизматлар билан таъминлаш мақсадида илм-фан, таълим ва 
ишлаб чиқариш интеграциясини чуқурлаштириши лозим.

Ёшлар технопаркининг инно технопаркдан фарқи респуб-
лика бўйлаб турли вилоятларда барпо этилаётгани ҳамда 
ёшларни қамраб олаётганидир. Бу масканга мактаб ўқувчи-
лари, уюшмаган ёшлар кўпроқ жалб қилинади. Ўз ғояси бор 
ёки бирор стартапни амалга оширишни истаган олий ўқув 
юрти талабалари ҳам технопарк имкониятларидан фойдала-
нишлари мумкин. 

Бундан ташқари, технопарк ишлаб чиқариш павильонида 
лазер кесиш ускунаси, универсал фрезерлаш, токорлик, пар-
малаш ҳамда гидравлик  дастгоҳлар ёрдамида 8 турдаги де-
таль ишлаб чиқариш йўлга қўйилган. Маҳаллий ишлаб чиқа-
рувчилар билан ҳамкорликда бозор талаблари ўрганилган 
ҳолда, имкониятлар янада кенгайтирилади. Бундай асбоб- 
ускуналарни кўрган болаларда техника-технологияларга қи-
зиқиш ва иштиёқ уйғонади. Ана шундан кейин турли ғоялар 
устида ишлай бошлайди.

Фан,  таълим  ва  ишлаб  чи=ариш  интеграцияси

“n-yordam” ёхуд амалга оширилган лойи\алар

 60 нафар 11-синф битирувчиси замонавий 
касбларга бепул ў=итилади

Баъзи болаларда ниманидир ихтиро 
қилишга иштиёқ кучли бўлади, аммо ту-
зук ғояси бўлмайди. Баъзилар эса мия-
сига келган фикрни қандай амалга оши-
ришни билмай қийналади. Бунинг учун 
чор атрофни, одамлар ва уларнинг тур-
муш тарзини кузатиш керак. Ана шунда 
инсонларга нима кераклиги, қайси соҳа 
оқсаётгани ва қаерда ечилиши лозим 
бўлган муаммо борлигини англаш мум-
кин. 

Ёшлар технопаркида ўқувчиларга 
тадбиркорлик ёки техник ижодкорлик-
нинг ана шу каби нозик жиҳатлари ҳам 
ўргатилади. Бунинг исботи сифатида 
технопарк қалдирғочлари томонидан 
ишга туширилган лойиҳани айтиш мум-
кин. Хусусан, ўқувчилар томонидан 
вилоят ташкилотларини сифатли дас-
турий ва технологик маҳсулотларга 
эҳтиёжи ўрганиб чиқилиб, бу борада но-
гиронлиги бор кишилар билан ишлашда 
қийинчиликлар мавжудлиги аниқланган. 
Мазкур муаммони ҳал қилиш мақсади-
да тиббий-ижтимоий хизматларни ри-
вожлантириш бошқармаси таклифлари 
ҳисобга олинган ҳолда, ногиронлиги 
бўлган ва нафақа ёшидаги шахсларга 
“N-yordam” онлайн платформаси ишга 
туширилди. Бу платформа орқали уй-
дан туриб зарур бўлган протез буюм-
лари харид қилиш мумкин. Шунингдек,  
соғломлаштириш муассасаларида дам 
олиш учун ариза қолдириш, навбатни 
онлайн кузатиб бориш имконияти мав-
жуд. Энг асосийси, ушбу хизматда инсон 

омили йўқлиги коррупция ҳолатининг 
олдини олишга ёрдам беради. 

Навбатдаги лойиҳа иқтисодиёт секто-
ри билан узвий боғлиқ. Хориждан олиб 
келинаётган майда деталларни маҳал-
лийлаштириш бўйича олиб борилган 
амалий ишлар натижасига кўра, хориж-
дан келтирилаётган 2 турдаги детални 
технопаркда тайёрлаш йўлга қў йилди. 
Бугунги кунда жами 8 турдаги тайёр 
маҳсулотни ишлаб чиқариш бў йича та-
жриба-синов ишлари амалга оширил-
моқда. Синовлар муваффа қиятли ўтгач, 
бу лойиҳа бутун республика бўйлаб  
оммалаштирилади. 

— Президентимизнинг “Иқтисодиёт 
тармоқлари ва соҳаларига инновация-
ларни жорий этиш механизмларини та-
комиллаштириш бўйича қўшимча чора- 
тадбирлар тўғрисида”ги қарори ижроси-
ни таъминлаш ҳамда вилоятдаги ўз ғоя-
ларига эга фаол ёшларни кашф этиш 
мақсадида “Technoways-Andijan” техно-
логик ривожланиш марафони ўтказил-
ди, — дейди Шоҳруҳбек Ғуломов. —  
Технопаркимиз тавсиясига кўра,  
Инновацион ривожланиш вазирлиги то-
монидан энг сара лойиҳага эга бўлган  
6 нафар иштирокчига жами 120 миллион  
сўмлик грант маблағлари ажратилди.

— Бу даргоҳга келган ҳеч бир ёшни эътиборсиз қолдирмай-
миз, — дейди Абдулазиз Ёқубов. — Агар уларга  лойиҳасини 
амалга ошириш учун техника зарур бўлса, таъминлаймиз. 
Ишлаб чиқариш павильонимиздаги ускуна ва дастгоҳлардан 
фойдаланиш имкониятини тақдим этамиз. Агар тайёр лойиҳа 
билан келса, ё молиялаштиришга кўмаклашамиз ёки Иннова-
цион ривожланиш вазирлиги томонидан эълон қилиб борил-
ган грантларга йўналтирамиз. Технопаркимизда пуллик ва 
бепул курслар мавжуд бўлиб, унда биринчи мавсумда турли 
ёшдаги 52 нафар болани мантиқий фикрлаш ҳамда компью-
тер саводхонлиги бўйича синаб, бепул таълимга қабул қилдик. 
Февраль ойида улар курсни битиради. Энг яхши 10 нафар 
қатнашчининг стартапи танланади, тайёр лойиҳага айланиб, 
амалга татбиқ этилгунича бўлган жараён назоратга олинади. 
Ушбу стартап лойиҳалар яратувчилари технопарк резиденти 
сифатида рўйхатга олиниб, кейинги босқичда тадбиркорликка 
йўналтирилади. Мазкур курсга даставвал ҳар хил босқичда 
ўқийдиган мактаб ўқувчилари танлаб олинган эди. Иккинчи 
мавсумда эса фақат 11-синфда ўқийдиган 60 нафар ўқувчи 
ўқишга қабул қилинди. Бундан кўзланган мақсад, уларни касб-
га йўналтириш ва амалий ёрдам беришдир.

Ота-оналардан талаб қилинадигани фарзандининг қўл-
ларидан тутиб шу даргоҳларга олиб бориш ва замонавий 
касбларга қизиқтиришдир. Зеро, яратувчанлик ва ишбилар-
монлик болаликдаги эътибор орқали камол топади.

соҳиба МуллаЕва,
“Янги ўзбекистон” мухбири

ЧОРВАЧИЛИК:
АНИ¯ ВА МАНЗИЛЛИ ИСЛО²ОТЛАР САМАРАСИ

Кеча давлатимиз раҳбари раислигида озиқ-овқат 
хавфсизлигини таъминлашда муҳим ўрин тутган соҳа —  
чорвачилик тармоғини қўллаб-қувватлаш, соҳада илғор 
технологияларни кенг қўллаш орқали гўшт, сут ва 
тухум ишлаб чиқариш ҳажмини ошириш масалаларига 
бағишланган видеоселектор йиғилиши бўлиб ўтди. Унда 
давлатимиз раҳбари соҳада сўзсиз бажарилиши лозим бўлган 
вазифаларни белгилаб берди.

учинчи рЕнЕссанс сари

Янгича ёндашувлар

педагогика Фани жамият томонидан белгиланган талаблар 
асосида инсон капиталини яратишга Хизмат қилади. бунинг 
учун эса педагогика Фани жамият риВожининг стратегияси 
Ва устуВор йўналишларига тўлиқ мос келадиган таълим-
тарбия мазмуни, шакл, метод, Восита Ва теХнологияларини 
ишлаб чиқиши ҳамда уни амалга ошириш меХанизмларини 
аниқ белгилаб бериши лозим.

муассасаларининг академик ва ташки-
лий-бошқарув мустақиллигини таъмин-
лаш бўйича қўшимча чора-тадбирлар 
тўғрисида”ги қарори қабул қилинди. 
Меъёрий ҳужжатда олий таълим муасса-
саларида ҳисоботларни тайёрлашнинг 
қоғоз шаклидан воз кечиш ҳамда таълим 
муассасаси фаолиятини автоматлашти-
риш бўйича Олий таълим жараёнларини 
бошқариш ахборот тизими ишлаб чиқи-
лиши ва жорий этилиши кўрсатилган. 

Рақамли технологиялар даврида ҳар 
бир таълим ташкилоти нафақат ахборот 
технологиялари соҳасини, балки универ-
ситет фаолиятининг барча йўналишини 
қамраб оладиган стратегик ёндашувга 
риоя қилиши зарур.

Бу жараёнда талабалар ва профес-
сор-ўқитувчиларнинг ахборот техноло-
гиялари соҳасидаги саводхонлигини 
оширишга ҳамда олий таълим ташкило-

тининг барча бўғинларида туб ўзгариш-
ларга эришиш учун мавжуд барча кучни 
йўналтириш зарур. Рақамлаштиришнинг 
фақат айрим йўналишларини танлаш 
етарли бўлмай, бир вақтнинг ўзида барча 
йўналиш бўйича ҳаракатланиш лозим. 

Мазкур йўналишда Тошкент давлат 
юридик университетида ҳам муайян 
натижага эришилди. Жумладан, тала-
баларга ҳар қандай масала юзасидан 
электрон мурожаат қилиш имконияти 
яратилган. Шунингдек, ягона дарча та-
мойили асосида фаолият юритувчи Та-
лабаларга хизмат кўрсатиш маркази 
фао лият юритмоқда. Битирув-малакавий 
ишлари ва магистрлик диссертациялари 
ҳамда илмий раҳбарларни танлаш элек-
трон тизими яратилди. Тўлов-шартнома 
қоғозини электрон олиш ҳамда тўловлар 
бўйича қарздорликни онлайн назорат қи-
либ бориш механизми ишга туширилди.

Шунингдек, баҳолаш жараёни ҳам 
тўлиқ шаффоф бўлиб, назорат ишлари 
электрон тизим орқали топширилиши 
ва баҳоланиши йўлга қўйилди. Мазкур 
тизимда назорат ёзма ишлари талаба 
томонидан электрон шаклда топши-
рилади, яъни тизимга юкланиб, ундан 
сўнг автоматик равишда шифрлана-
ди ва тегишли кафедрага текшириш 
учун электрон шаклда жўнатилади. 
Кафедраларда мазкур ишлар профес-
сор-ўқитувчилар ўртасида тақсимланиб, 
тизимнинг ўзида текширилади, баҳо-

ланади ҳамда қўйилган баҳо юзасидан 
шарҳ ёзилади, яъни нима сабабдан 
шундай баҳолангани ҳамда талаба қан-
дай камчиликларга йўл қўйгани кўрса-
тилади. Текширилган ишнинг баҳоси ва 
ишга ёзилган тақриз талабанинг шахсий 
кабинетида кўринади.

Университетдаги рақамлаштириш 
ишлари давом эттирилиб, мустақил уни-
верситет электрон бошқарув тизими, 
автоматик махсус камералар орқали 
давомат тизими жорий этилиши устида 
изланиш олиб борилмоқда.

Бугун таълим ташкилотлари, айниқ-
са, олий таълим муассасалари ўз фао-
лиятини ривожлантиришда қатор янги 
технологияларга таяниши лозим. Мосла-
шувчан ўқитиш, сунъий интеллект, UX 
дизайн, виртуал ёки кибер макон, кен-
гайтирилган воқелик шулар жумласидан. 

Моҳиятан, замонавий университетда-
ги барча жараён рақамли технология лар 
асосида барпо қилиниши лозим. Бу аби-
туриентлар билан ишлаш, ўқув жараё-
ни ва таълим сифатининг таҳлилидан 
бошлаб битирувчиларнинг ишга жойла-
шиши мониторинги ва лавозимда кўта-
рилиш билан тугайдиган катта ҳажмдаги 
маълумотлар бошқарувига ўтишни та-
лаб қилади.

Бугун мамлакатимиз таълим соҳа-
сидаги тизимли ва изчил ислоҳотлар 
ўз натижасини кўрсатмоқда. Универси-
тетларимиз академик ва молиявий мус-
тақилликка эришмоқда. Ўзининг мақ-
сад ва вазифаларини белгилаб, замон 
талаб ларига мослашиш ҳамда бугунги 
кун ва келажак учун юқори малакали 
кадрлар тайёрлаш имкониятига эга. Ис-
лоҳотларнинг шу йўсинда давом эттири-
лиши мамлакатимизда таълимнинг юқо-
ри чўққиларга чиқишига ва, энг асосийси, 
ёшларимиз халқаро миқёсда рақобат-
бардош бўла оладиган юқори малакали 
кадр бўлиб етишишига хизмат қилади.

Ўтган даврда таълим сифатини яхшилаш, устоз-
лар шаъни ва обрўсини ошириш бўйича кенг кўлам-
ли ишлар бажарилди. Айниқса, педагогларнинг 
самарали меҳнат қилиши учун шароит яратиш, 
моддий фаровонлигини таъминлашга катта эъти-
бор қаратилмоқда. Бугун ҳар бир профессор-ўқи-
тувчи, мураббий давлатимиз кўрсатаётган эътибор 
ва ғамхўрликдан миннатдорлик сезмоқда, десак 
асло муболаға бўлмайди. Янги Ўзбекистоннинг 
2022-2026 йилларга мўлжалланган тараққиёт стра-
тегиясида ҳам тўртинчи устувор йўналиш айнан 
таълим соҳасини, инсон капиталини ривожланти-
ришга қаратилгани бунинг ёрқин исботидир.

Таълим ислоҳотлари орқали Ўзбекистонда янги 
Уйғониш даври учун пойдевор яратиш ўз-ўзидан 
педагогика соҳасини ривожлантиришнинг устувор 
йўналишларини белгилаб олишни тақозо этади.

Президентимиз таъкидлаганидек, мамлакати-
мизда “Учинчи Ренессансни йигирманчи асрда 
маърифатпарвар жадид боболаримиз амалга оши-
ришлари мумкин эди. Нега деганда, бу фидойи ва 
жонкуяр зотлар бутун умрларини миллий уйғониш 
ғоясига бағишлаб, ўлкани жаҳолат ва қолоқлик-
дан олиб чиқиш, миллатимизни ғафлат ботқоғидан 
қутқариш учун бор куч ва имкониятларини сафар-
бар этдилар. Шу йўлда улар ўзларининг азиз жон-
ларини ҳам қурбон қилдилар”.

Жадидларнинг асосий мақсади “Туркистонни 
фақат илму маърифатгина ижтимоий-маданий, сиё-
сий-иқтисодий тангликдан халос этади”, деган ғояни 
рўёбга чиқаришга қаратилган эди. Шу сабабли улар 
ўз ғоясини халқ орасида кенг тарғиб қилиш учун она 
тилида таълим берадиган янги усул мактабларини 
очган, дарсликлар ёзган, газета-журналлар чоп эт-
тирган, театр труппалари ташкил этган. Лўнда қилиб 
айтганда, таълим-тарбия соҳасига инновацияларни 
жорий этиш йўлида жонбозлик кўрсатган.

Маҳмудхўжа Беҳбудий, Мунавварқори Абдура-
шидхоновнинг издоши сифатида Абдулла Авлоний 
жадид маърифатчилигини юқори босқичга кўтариш, 

илмий педагогикани миллий таълим-тарбия қону-
ниятлари ва тамойиллари билан бойитиш, таълим-
нинг халқчиллиги ва оммавийлигига эришиш каби 
масалаларга эътибор қаратгани янги Ренессанс 
педагогикасининг устувор йўналишлари билан 
ҳамоҳангдир. Абдулла Авлоний 1913 йилда нашр 
этилган “Туркий Гулистон ёхуд ахлоқ” асарида “Пе-
дагогия”, яъни бола тарбиясининг фани демакдир”, 
деб педагогика фанига ўзбек зиёлилари орасида 
биринчи бўлиб аниқ ва тўғри таъриф берган.

Педагогика фани жамият томонидан белгилан-
ган талаблар асосида инсон капиталини яратишга 
хизмат қилади. Бунинг учун эса педагогика фани 
жамият ривожининг стратегияси ва устувор йўна-
лишларига тўлиқ мос келадиган таълим-тарбия 
мазмуни, шакл, метод, восита ва технологиялари-
ни ишлаб чиқиши ҳамда уни амалга ошириш меха-
низмларини аниқ белгилаб бериши лозим.

2021 йил 28 декабрь куни Президентимиз ра-
ислигида мактаб таълимини ривожлантириш,  
2022 йил 17 январь куни мактабларда таълим-тар-
бия сифатини ошириш, ихтисослаштирилган 
мактаб лар фаолиятини такомиллаштириш масала-
лари бўйича ўтказилган видеоселектор йиғилиш-
ларида белгилаб берилган вазифалар бевосита 
олий педагогик таълим соҳасида кенг миқёсдаги 
ўзгаришлар ва янгиланишлар билан ҳамоҳангдир. 
Мактаб таълимини ривожлантириш, энг аввало, 
замонавий фикрлайдиган, креатив ва ташаббускор 
педагог кадрларни тайёрлаш тизимини тубдан ис-
лоҳ қилишни талаб этади. Жумладан:

биринчидан, халқаро тажрибаларни ҳисобга 
олган ҳолда, педагогика йўналишидаги олий таъ-
лим муассасаларида таълим мазмуни ва ўқитиш 
шаклларига ўзгартиришлар киритиш зарурати 
мавжуд. Бу ўзгариш 4+2 cхемаси асосида назария 
ва амалиёт уйғунлигини таъминлашни тақозо эта-
ди. Бўлажак педагоглар ҳафтанинг 4 кунида олий 
таълим муассасасида педагогика, психология, 
умумтаълим фанлари бўйича зарурий билимларни 
ўзлаштирса, 2 кун эгалланган билимларни мактаб 

амалиётида қўллаш орқали касбий лаёқатга эга бў-
лишига эришилади. Бунинг учун педагогик таълим 
йўналишлари ўқув режаларида амалиёт соатлари 
дуал таълимга қўйиладиган талаблар асосида бел-
гилаб берилиши мақсадга мувофиқ;

иккинчидан, бугунги кунда педагогик таълим 
соҳасида ҳам кредит-модуль тизими асосида ўқув 
жараёни давом этмоқда. Бироқ мазкур жараённи 
ташкил этиш ва амалга оширишда кредитлар тўплаш 
масаласига катта эътибор қаратган ҳолда, модулли 
ўқитиш технологиясига устуворлик бериш асосида 
таълим мазмунини ишлаб чиқиш эътибордан четда 
қолмоқда. Таълим мазмунини такомиллаштирмасдан 
эса ўқитиш сифатига эришиб бўлмайди. Бунинг учун 
кредит-модуль тизимига асосланган таълим мазмуни 
модулли ёндашув талабларига тўлиқ жавоб бериши 
лозим. Бошқача айтганда, бирор-бир таълим тизи-

мининг шаклга асосланиб жорий этилиши кўзланган 
натижани бермайди. Юқорида таъкидлаганимиздек, 
педагогика таълими соҳасига жорий этилаётган янги 
тизимга мос равишда ўқитиш мазмуни ҳам тубдан ўз-
гариши керак.

Шу ўринда яна бир жиҳатга эътибор қаратиш ло-
зим. Илғор хорижий тажрибалар кўрсатадики, кре-
дит-модуль тизимига асосланган ўқув режаларида 
талабаларнинг бир семестр давомида ўқийдиган 
фан (модул)лари сони 4-5 тадан ошмайди. Педа-
гогика йўналишларининг амалда мавжуд ўқув ре-
жаларида эса талабаларнинг бир семестрда ўқий-
диган фанлари сони 10-12 тагачани ташкил этади. 
Фан (модул)лар сони сунъий оширилиши, ўз навба-
тида, талабаларнинг мустақил билим олишида ҳам 
қийинчиликлар келтириб чиқаради;

учинчидан, талабаларнинг мустақил таълими-
ни ташкил этиш кредит-модуль тизимининг муҳим 
таркибий қисмидир. Бу тизимнинг бош ғояси шуки, 
“ўрганишга ўргатиш”, “бажаришга ўргатиш” мус-
тақил таълим орқали амалга ошади. Чунки кредит 
тўплаш ва кўчиришнинг Европа тизими талабла-
рига кўра, модуллар бўйича ўқув юкламасининг  
60 фоизи мустақил таълимдан иборат бўлиши ло-
зим. Шунингдек, талабаларнинг мустақил таъли-
мини ташкил этиш бўйича намунавий низом ҳам 
ишлаб чиқилиши мақсадга мувофиқ;

тўртинчидан, мактаб таълимига рақамли тех-
нологиялар босқичма-босқич жорий этилмоқда. 
Педагогика йўналишида таълим олаётган талаба-
лар мактабда амалиёт ўташи учун медиасавод-
хонликка ҳам эга бўлиши талаб этилади. Афсуски, 
педагогика таълими соҳасига рақамли технология-
ларни жорий этиш ҳам талаб даражасида эмас. 
Мазкур жараён моддий-техник таъминот етарли-
лиги билангина ўлчанмайди. Мавжуд имкониятлар-
дан самарали фойдаланиб, бўлажак педагогларда 
ахборот-коммуникатив ва рақамли компетенцияни 
шакллантиришга эришиш талаб этилади;

бешинчидан, педагогика йўналишида таҳсил 
оладиган талабаларнинг хорижий тиллардан ка-
мида иккитасини билиши мустақил ўзлаштирила-
диган малака талаби сифатида белгиланишини 
даврнинг ўзи тақозо этмоқда. Президентимиз таъ-
кидлаганидек, чет элдаги олийгоҳларда хорижий 
тил ўргатилмайди. Аксинча, талаба бўлиш учун 
халқаро доирада кенг қўлланадиган чет тиллардан 
бирини мукаммал билиш талаб этилади. Афсуски, 
бизда педагогика йўналишида таҳсил олувчи тала-
баларнинг хорижий тил бўйича саводхонлиги жуда 
паст. Бунинг учун олий таълим муассасаларида тил 
муҳитини қарор топтиришга алоҳида эътибор қара-
тиш лозим. Афсуски, ҳатто педагогика олий таълим 
муассасаларида очилган қўшма факультетларда 

ҳам “тил муҳити” самарали эмас. Мазкур факуль-
тетларда таълим тилига мос инфратузилмани яра-
тиш зарур;

олтинчидан, педагогика олий таълим муасса-
салари мактаб билан доимий ҳамкорликда ишла-
ши исбот талаб қилмайдиган ҳақиқат. Йиллар да-
вомида иш берувчилар педагоглар тайёрлайдиган 
олий таълим муассасаларини сифатли кадр тай-
ёрламасликда айблаб келади. Лекин бир жиҳатни 
ҳисобга олиш керак: педагогик тажриба йиллар 
давомида тўпланади. Шунинг учун педагог тайёр-
лайдиган олий таълим муассасалари билан мак-
табларнинг узвий алоқасини таъминлаб турадиган 
тизимни яратиш керак. Президентимиз мазкур ма-
салада ҳам амалий аҳамиятга эга таклиф берди, 
яъни педагог кадрлар тайёрлайдиган олий таъ-
лим муассасаларида мактабларга методик хизмат 

кўрсатадиган мобиль гуруҳлар фаолиятини йўлга 
қўйиш лозимлиги алоҳида қайд этилди. Бу орқали 
педагогика соҳасидаги илмий тадқиқотларнинг мак-
таб таълимига кенг жорий этилишига эришилади. 
“Мобиль методик гуруҳлар”нинг мақсади умумий 
ўрта таълим мактаби ўқитувчиларининг методик, 
ижтимоий-педагогик ва психологик компетентлиги-
ни ривожлантиришдан иборат бўлиши лозим;

еттинчидан, мамлакатимизда Президент мак-
таблари, математика ва физика фанлари бўйича  
126 та, кимё-биология бўйича 87 та, ахборот техноло-
гиялари йўналишида 99 та, хорижий тиллар бўйича 
207 та ихтисослаштирилган мактаб ташкил этилди. 
Педагогика йўналишида таҳсил олаётган иқтидорли 
талабаларни саралаб, мақсадли равишда мазкур 
мактаблар учун ўқитувчилар тайёрлаш амалиётини 
йўлга қўйиш ҳам алоҳида долзарблик касб этади;

саккизинчидан, олий таълим муассасаларида 
талабаларнинг қизиқиш ва хоҳиш-истаклари асоси-
да тўгараклар фаолиятини йўлга қўйиш анъанавий 
иш шакли сифатида қўллаб келинаётган бўлса ҳам 
реал амалиётда улар ўзини оқлаяпти, деб бўлмай-
ди. Шунинг учун тьюторлар раҳбарлигида талаба-
лар иштирокини таъминлаган ҳолда мактабларда 
тўгараклар ишини ҳамкорликда йўлга қўйиш мақ-
садга мувофиқ. Биринчидан, мактаблардаги тўга-
раклар фаолияти яхшиланади, иккинчидан, тала-
балар бевосита амалиёт жараёнида ўзи қизиққан 
йўналишларда тадқиқот объектининг ўзида изла-
ниш олиб бориш имконига эга бўлади;

тўққизинчидан, педагогика таълим соҳаси-
ни янада такомиллаштириш чора-тадбирларида 
белгилаб берилган яна бир масала — педагоглик 
касбига қизиқиши юқори бўлган ёшларни аниқлаш 
ҳамда уларни мақсадли тайёрлаб, тарбиялаб бо-
ришнинг узлуксиз тизимини жорий қилишга етар-
лича эътибор қаратилмаяпти. Мазкур масалани 
муваффақиятли ҳал этиш учун зарурий чоралар-
ни кўриш орқали мотивацион йўналганликка эга 
янги авлод “келажак муаллимлари”ни тайёрлаш 
имконияти мавжуд. Умумий ўрта таълимнинг ўрта 
босқичи (10-11-cинфлар)да педагогик синфларни 
ташкил этиш механизмларини ишлаб чиқиш ва жа-
дал амалга ошириш лозим;

ўнинчидан, педагогик таълим соҳасининг жо-
зибадорлигини ошириш учун мазкур йўналишда 
таълим хизматлари соҳасини самарали йўлга 
 қўйиш лозим. Молиявий ва академик мустақил-
ликка босқичма-босқич ўтиш учун педагогика олий 
таълим муассасаларида ҳам интеграциялашув 
жараёнини кучайтириш керак. Хорижий тажрибани 
ўрганиш орқали педагогика олий таълим муассаса-
лари ҳузурида мактабгача таълим ташкилотлари, 
мактабларни ташкил этиш ҳам бюджетдан ташқари 
маблағлар ишлаб топиш, ҳам дуал педагогик таъ-

лимни йўлга қўйиш имкониятини юзага чиқаради;
ўн биринчидан, педагогика олий таълим муас-

сасаларида кредит-модуль тизими жорий этилишига 
қарамай, профессор-ўқитувчиларнинг вақт меъёр-
лари янги тизимга мослаштирилмаган. Мазкур ҳо-
лат ҳам кредит-модуль тизимини амалиётга жорий 
этишда муайян қийинчиликлар келтириб чиқаради. 
Ўқув юкламаларининг ҳаддан зиёдлиги талабалар 
билан маслаҳат — контакт соатларини тўлиқ бажа-
риш имконини бермайди. Контакт соатлари эса айни 
пайтда профессор-ўқитувчининг ўқув юкламаси тар-
кибига кирмайди. Бунинг учун кредит-модуль тизими-
да олий таълим муассасаси профессор-ўқитувчилар 
таркибининг ўқув юкламаси ҳамда ўқув-услубий, ил-
мий-тадқиқот ишларини белгилаш қоидаларини янги-
дан ишлаб чиқиш лозим;

ўн иккинчидан, замонавий иқтисодий-ижтимоий 
шарт-шароитлар ва кредит-модуль тизими имкони-
ятларини ҳисобга олган ҳолда, олий педагогик таъ-
лимнинг бакалавриат босқичида икки ва ундан ортиқ 
ихтисослик бўйича мутахассислар тайёрлаш амалиё-
тини жорий этишга алоҳида эҳтиёж мавжуд. Прогнос-
тик ёндашув асосида педагог кадрлар тайёрлаш 
эҳтиёжини реал талаблар билан мувофиқлаштириб 
бориш, педагогика олий таълим муассасалари ва иш 
берувчиларнинг талаблари ўртасидаги бўшлиқ бар-
тараф қилиниши лозим. Айни пайтда умумий ўрта 
таълим мактабларининг бошланғич синфларида 
табиий фанлар ўқув предметини ўқитиш йўлга қў-
йилган бўлса ҳам педагогика олий таълим муассаса-
ларида интеграллашган табиий фанлар ўқитувчиси 
ихтисослиги бўйича кадрлар тайёрланмайди. Бу эса 
бошланғич синфларда мазкур фанни ўқитиш самара-
дорлиги пасайишига олиб келиши мумкин;

ўн учинчидан, педагогика олий таълим муас-
сасаларида мактаб муаммоларини ўрганиш ва ис-
тиқболларини белгилаш бўйича амалий-тадқиқий 
лабораториялар ташкил этишга айни пайтда 
алоҳида зарурат мавжуд. Аслида ҳам педагогика 
олий таълим муасссалари ҳар жиҳатдан умумий 
ўрта таълимдаги ислоҳотлардан ўзиб кетиши ва 
 инновацион жараёнларга мобиль бўлиши лозим. 
Бунинг учун педагогик прогностик тадқиқотлар ўт-
казилиши ва унинг натижалари мониторинг қилиб 
борилиши лозим. Айнан мазкур жараён орқали пе-
дагогика олий таълим муассасаси ва мактаб ҳам-
корлигини жадал йўлга қўйиш мумкин.

Янги тараққиёт сари одимлар эканмиз, мактаб 
таълимининг драйвери — ўқитувчиларни тайёр-
лашга масъул педагогика олий таълим муассаса-
лари учун Президентимиз томонидан олға сурилган 
“Нажот — таълимда, нажот — тарбияда, нажот —  
билимда” ғояси дастуруламал бўлиб хизмат қил-
моғи лозим.

ПЕДАГОГИКА ТАЪЛИМИ РИВОЖИ —

Бугун янги Ўзбекистонни бунёд этиш мақсадида барча соҳалар қатори 
таълим тизимида ҳам туб ислоҳотлар амалга оширилмоқда. Президентимиз 
бундан икки йил аввал Ўқитувчи ва мураббийлар кунига бағишланган 
тантанали маросимдаги нутқида “Биз кенг кўламли демократик ўзгаришлар, 
жумладан, таълим ислоҳотлари орқали Ўзбекистонда янги Уйғониш даври, 
яъни Учинчи Ренессанс пойдеворини яратишни ўзимизга асосий мақсад 
қилиб белгиладик. Бу ҳақда гапирар эканмиз, аввало, Учинчи Ренессанснинг 
мазмун-моҳиятини ҳар биримиз, бутун жамиятимиз чуқур англаб олиши 
керак”, деб юртимиз таълим-тарбия соҳасининг стратегик вазифасини 
белгилаб берган эди.

абдуғаффор қирҒиЗбоЕв,
низомий номидаги тошкент 
давлат педагогика университети 
ректори, тарих фанлари доктори, 
профессор

СО¥АНИ РА£АМЛАШТИРИШ
шаффофликни таъминлаб, бюрократиянинг олдини олади

Олий ўқув юртларида таълим жараёнининг 
хусусиятлари, шунингдек, университетларнинг жамият 
ва иқтисодиётдаги аҳамияти жадал ўзгариб бормоқда. 
Бутун дунёда университетлар талабалар, ўқитувчилар ва 
молиявий маблағларни жалб қилишда бир-бири билан 
рақобатлашади. Бу пойгада замон билан ҳамнафас, 
янги рақамли имкониятлардан фойдаланувчи олий ўқув 
юртлари бошқаларга нисбатан устунликка эга бўлади.

исломбек рустаМбЕКов,
тошкент давлат юридик 
университети проректори,
юридик фанлар доктори, 
профессор

Ўтган йили 16 июнь куни Президен-
тимиз раислигида олий таълим тизими-
даги устувор вазифаларга бағишланган 
видеоселектор йиғилишида тизимдаги 
ислоҳотларнинг устувор вазифаларидан 
бири сифатида профессор-ўқитувчилар 
ва талабалар учун қоғозбозликни камай-
тириш, соҳани рақамлаштириш орқа-
ли бюрократия ва коррупцияни кескин 
қисқартириш зарурлиги таъкидланганди. 

Буни амалга ошириш доираси-
да давлатимиз раҳбарининг 2021 йил  
24 декабр даги “Давлат олий таълим 

ТАРА¯¯ИЁТ СТРАТЕГИЯСИ ДРАЙВЕРИ



С¤НМАС ЮЛДУЗ  
ИСТЕЪДОДИ

“KolorpAK” МЧЖ босмахонасида чоп этилди. 
Босмахона манзили: Ўзбекистон, 100060. 

Тошкент, Янги шаҳар кўчаси, 1-А уй.
Босмахона телефони: (78) 129-29-29

МУАССИС:
Ўзбекистон Республикаси 

Вазирлар Маҳкамаси

Бош муҳаррир: 
Салим ДонИёРоВ

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
нашр индекси — 236. Буюртма — 374. 

85881 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 
муаллифга қайтарилмайди.

Газетанинг етказиб берилиши учун обунани расмийлаштирган 
ташкилот жавобгар.

Газета таҳририят компьютер марказида саҳифаланди.
Газетанинг полиграфик жиҳатдан сифатли  
чоп этилишига “KolorpAK” МЧЖ масъул.

Манзилимиз:  
100029, Тошкент шаҳри, 

Матбуотчилар кўчаси, 32-уй

Навбатчи муҳаррир: Баҳор Хидирова
Мусаҳҳиҳ: Малоҳат Мингбоева
Дизайнер: Зафар Рўзиев

Девонхона: (0-371) 233-70-98 Котибият: (0-371) 233-56-60 Эълонлар: (0-371) 233-57-15 E-mail: info@yuz.uz ЎзА якуни — 21:03  Топширилди — 22:45

“Янги Ўзбекистон” ва “Правда Востока” 
газеталари таҳририяти” ДУК

Бошланиши 1-бетда

усМон носирнинг 1933-1935 йилларда 
Яратган шЕърлари шоир ижодининг 
чўққиси ҳисобланади. аФсусКи, унинг 
сўнги шЕърларини ҳаМ ўЗ ичига олган 
оХирги Китоби МаълуМ сабабларга Кўра 
нашр ЭтилМай қолди.  аниқроҒи, бу 
тўПлаМ ёқиб юборилган. 

Истеъдод  мактаби...

Усмон Носир... 1937 йил, февраль ойи...  
Ўзбекистон Ёзувчилар уюшмасининг биноси кат-
та залида ҳали 25 ёшга тўлмаган шоирнинг ижо-
дий кечаси бўлган. Кечада сўзга чиққан нотиқлар 
бир оғиздан уни “ҳозирги ўзбек шеъриятининг 
қуёши” деб таърифлаган эди.

Ваҳоланки, ўша вақтда ўзбек шеърияти бўс-
тонида Ойбек, Ғафур Ғулом, Ҳамид Олимжон 
сингари машҳур шоирлар ижоди барқ уриб тур-
ган.  Усмон Носир эса янгиланиб бораётган ўзбек 
шеърияти осмонида бамисоли порлоқ юлдуз ми-
соли пайдо бўлди. Шу йилларда ўзбек шеърияти 
эшигини чертиб кираётган Шуҳрат, Ҳамид Ғулом, 
Шукрулло, Туроб Тўла сингари ёш шоирлар бу 
юлдуз шуълаларидан баҳраманд бўлган ҳолда 
таниқли шоир ва ёзувчилар бўлиб етишди. Улар-
ни “Усмон носир мактаби”дан етишиб чиққан 
шоирлар, десак хато бўлмайди. 

* * *
Ҳар қандай шоир ёки ёзувчининг болалик ва 

ёшлик йиллари бўлади. Улардан камдан-ками шу 
фаслда фикр ва туйғу ифодаси равон ва мафтункор 
шеърларни ёзишга муваффақ бўлади. Бундай “или-
ги тўқ” шеърларни ёзиш учун ёш шоир йиллаб машқ 
қилиши, ёзилган ўнлаб шеърларини йиртиб ташлаб, 
уларда тополмаган ранглар, оҳанглар, поэтик образ-
ларни яратиш малакасини эгаллаши лозим. 

Усмон Носир ҳам дастлаб аксар шоирлар 
умрининг шундай баҳорий фаслини бошидан ке-
чирди. У шеърдан шеърга, тўпламдан тўпламга 
шоир сифатида ўсиб ва шаклланиб борди. Шу 
даврда Фирдавсий ва Навоий, Пушкин ва Лер-
монтов, Чўлпон ва Ойбек шеърларини ўқиб, 
устоз шоирлардан шеър ёзиш маданиятини му-
каммал ўрганди. 

Аммо ҳақиқий шоир бўлиш учун ижодий меҳнат-
нинг ўзигина етмайди. Бўлажак шоирда, аввало, 
ёлғиз Аллоҳ берадиган мукофот — туғма истеъ-
дод бўлиши лозим. Туғма истеъдод билан ижодий 
меҳнат уйғунлашгандагина  ҳақиқий шоир дунёга 
келади. Усмон Носир ижодида ана шундай энг 
муҳим икки омил чамбарчас боғланган эди. 

“Туғма истеъдодни, — деб ёзган эди  Абдулла 
Орипов “Усмон Носир ҳақида сўз” деган мақола-
сида, — фақат стихиядан иборат ҳолат, деб 
тушуниш нотўғридир. Ҳақиқий қалб эгаси ўз 
гражданлик даражасини, билим ва қувваи ҳо-
физасини муттасил кенгайтирган ҳолдагина та-
рих учун зарур санъаткорга айланиши мумкин. 
Биз бугун сўз юритаётган шоир Усмон носир 
табиатнинг бениҳоя муруввати туфайли дунёга 
келган ана шундай истеъдод эгаси эди”.

Улуғ шоирнинг шу сўзларини ўқир эканман, 
“гражданлик даражасини, билим ва қувваи ҳофи-
заси”ни муттасил кенгайтириб яшаган шоирлар 
ёдимга келади. Улар қандай ижодкор эди, деган 
ўйлар ўтади хаёлимиздан.

Истеъдодли шоир ижоди шеърдан-шеърга ча-
ман янглиғ очилиб борган. Жумладан, 1936-1937 
йилларда ёзган шеърлари аввалгиларидан ҳам 
маъно ва бадиий латофати билан юксак асарлар 
бўлгани шунга катта ишонч уйғотади.

Усмон Носирнинг лирик шеърлари (ва дос-
тонлари)даги мавзу, ғоя ва лирик қаҳрамон-
нинг янгилиги, лирик ва эпик манзаралар-
нинг тасвирга тортилгани,  поэтик интонация, 
ритм, вазн ва қофия масалалари бўйича олиб 
борган бадиий изланишлари ўзбек поэзияси-
да кескин ажралиб туришига асос бўлиб хиз-
мат қилди. У фавқулодда қисқа ижодий умри 
мобайнида яратган шеърлари, достонлари ва 
таржималари билан ўзбек адабиёти тарақ-
қиётига улкан ҳисса қўшди. 

Усмон Носирнинг 1935 йилдаги ижодий ке-
часида сўзга чиқиб, шоир ижодига юксак баҳо 
берган катта ва ёш шоирлар орасида шогирдла-
ри бўлмаган. Унинг қисқа ижодий умрида қилган 
хайрли ишларидан яна бири “Усмон Носир ижо-
дий мактаби”га асос солганидир. 

Шу мактабда таълим олган шоирлардан бири 
Неъмат Тошпўлат эди. У 1988 йилда ёзилган 
“Оташин қалбдан чиққан сатрлар” мақоласида 
шундай дейди: “Усмон Носир ёшларнинг шеър
ларини ўқишдан эринмасди. Яхши маслаҳат 
берарди. Биз, шоир ва ёзувчи Шуҳрат, шоир 
ва драматург Туроб Тўла билан бирга бундан 
52 йил муқаддам Тошкент радиоэшиттириш 
комитетининг адабиёт бўлимида ишлар эдик. 
Усмон Носир билан тезтез учрашиб турардик. 
Янги ёзган шеърларимизга ундан маслаҳатлар 
олардик.

“Яхши шеър яратиш учун, — дерди у ёшлар
нинг машқларини ўқир экан, — чинакам меҳнат 
қилиш керак. Классиклардан ўрганиш ва ориги
налликка интилиш шеърга ҳусн, бадиий ранг, 
гўзаллик ва ҳарорат беради. Қалам тебратиш
ни орзу қилдингми, инсоннинг юрагини, кўнгли
ни, ички дунёсини очиб беришга ҳаракат қил. 
Бунинг учун эса, аввало, инсон руҳини яхши 
билишинг, ҳаётни пухта ўрганишинг керак. 
 Ниҳоят, шеър ёзганда, ўйламайнетмай сўзни 
сўзга улаб, қаторлаштириб чиқишдан қоч. Сўз
ни тежаб ишлатишга — оз сўз билан кўп маъ
нони англатишга аҳамият бер...” 

Устоз шоирнинг бу қимматли маслаҳати фақат 
ёш шоирларга аталган эмас, балки тенгдош-
ларига ҳам, унинг ўзига ҳам оид эди. Неъмат 
 Тошпўлат Усмон Носир ҳақидаги хотирасини да-
вом эттириб, яна бундай ёзган: “...Шундай дерди 
у. Шундай дердида, Пушкиндан, Лермонтовдан 
сатрлар ўқирди. Ҳа, Пушкиндан шеърлар ўқир
ди... “Ҳейне билан ўртоқ тутуниб, Лермон
товдан кўмак ўтинар”, бу улуғ зотларни чуқур 
ўрганар эди. Шунинг учун ҳам унинг таржима
сида “Боғчасарой фонтани” ва Лермонтовнинг  
“Демон”ини ўқир эканмиз, худди оригинал асар
ни ўқигандек лаззатланамиз”.

Шуҳрат, Туроб Тўла, Шукруллолардан кейинги 
авлод вакили Эркин Воҳидов Усмон Носир шеър-
ларидан олган таассуротини шундай ифодала-
ган: “Истеъдод шундай бир гавҳарки, у денгиз 
тубида, садаф ичида ҳам — гавҳар, истеъдод 
шундай бир зилол ирмоқки, унинг ҳар қатрасида 
дарёларнинг қудрати, уммонларнинг теранли
ги бор; истеъдод шундай бир гулки, унинг ҳар 
бир очилмаган ғунчасида чаманларнинг бўйи ва 
таровати бор”.

Усмон Носир шеърияти тўғрисида бу сўзлар-
дан баланд, бу сўзлардан гўзал, бу сўзлардан 
пурмаъно сўзларни айтишга камина ожизлик қи-
ламан. 

Катта истеъдод юлдузи сўнмас юлдузлардан 
бири бўлса ажаб эмас!

наим КариМов,
академик

гуллаб-яшнаган 30-50-йилларда гигант қурилиш-
ларда, завод ва фабрикаларда, пахтазор дала-
ларда қишни қиш, ёзни ёз демай ишлаган мил-
лионлаб кишиларнинг антик давр қулларидан 
фарқи кам бўлган.

1937-1938 йиллардаги қатағон даврида 
эса қамоққа олиниб, Колима сингари абадий 
музлик лар ўлкасига бадарға қилинган киши-
лар бунинг яққол мисолидир. Хусусан, 1937 
йилда қамоққа олиниб, Магаданга юборилган 
ўзбек халқининг севимли шоири Усмон Носир 
шулар қаторида эди.

Шу сўзлардан кейин юқорида келтирилган: 
“...Қийналаман. Тиришаман, Ҳушим пари-
шон, Ўтмиш, ҳозир ва келажак кўринур ҳар 
он”  сатрларини қайта ўқисак, ўзини антик 
давр қулларининг авлоди деб атаган шоир-
нинг ўз фожиали тақдирини башорат қилгани-
га ишонгинг келади киши.

Балки шундай келажакни сезибми, у  эркин, 
озод яшашга интилди. У ҳаётни севарди.  
Табиатнинг тўрт фаслидан,  ўзига хос латофати-
дан олам-олам илҳом оларди. 

У саёҳат қилиш, бошқа ўлкалар ва халқлар 
ҳаёти билан танишиб, уларда  мавзу ва ғоялар 
доирасини кенгайтириш ва илҳомланиш манбаи-
ни кўрди. Шу мақсадда нафақат Ўзбекистон, 
шунинг дек, Болтиқ ва Каспий денгизлари тева-
рагидаги шаҳарларнинг табиати ва одамлари би-
лан танишди. Шу маънода, уни дунё кезган шоир, 
десак адолатдан бўлади. 

Йўлчиман, манзилим денгиздан нари, 
Ложувард уфқнинг тубига яқин. 
Кўнглимда дардларим дарёдек оқин,
Чайқалар; кўзларим тикилган сари.
О, йўллар!..
Чу, қора тойчоғим! Чу, қора йўрғам!
Муродга қасд қилиб югурган етур.
Бўронни севмаса, дил нечун тепур?
Тириклик не керак бемеҳнат, беғам?!
Чу, қора йўрғам!..

Усмон Носир 1935 йили Болтиқ денгизи бўй-
ларида кезиб, ҳаёт суруридан завқ олганида 
қалбидан шундай лирик, айни пайтда фалсафий 
сатрлар пайдо бўлганди:

Денгиз ойна каби ялтирар. 
Тўлқинларга суқим оқади.
Оққуш мунглимунгли “оҳ” уриб,
Ҳазин куйи дилга ёқади.

Ўтираман, кўнглим осуда, 
Бошим узра барглар шитрайди.
Соялари лиммолим сувда
Тангатанга бўлиб титрайди.
Лириканинг турфа турлари бор. Юқорида 

икки банди келтирилган шеър — пейзаж ли-
рикасининг намунаси. Агар Айвазовский Қора 
денгиз бўйлаб гудок чалиб кетаётган паро-
ходни тасвирлаш билан ўзининг  мусаввирлик  

вазифасини турфа бўёқлар ёрдамида бажа-
рилган, деб билса, Усмон Носир денгиз соҳи-
лида ҳордиқ олаётган лирик қаҳрамоннинг 
мовий сувга тикилиб турган ҳолатини, боши 
узра денгиз шамолидан титраб турган барг-
ларнинг тўкилиб, сувда танга-танга ҳалқалар, 
ҳалқачалар ясаб, титраб турганига кўпроқ  
эътибор қаратади. 

Ва тасвирни шундай деталлаштириш йўли 
билан шеърга жон бағишлайди. Лирик қаҳрамон 
тасаввурида шундай жонланган ва лирик шеър 
сифатида майдонга келган манзара уни — лирик 
қаҳрамонни янада тўлқинлантириб юборади: 

Қандай яхши, кечқурун ёлғиз
Юрсанг, кўнглинг асти тўймаса.
Ой — гўёки паришонҳол қиз
Сочларини ёзиб ўйнаса... 
Айвазовский картинасидан бу шеърнинг 

фарқи шундаки, биттасида пароход тасвирлан-
ган, иккинчисида эса оққуш, ой ва қиз образла-
ри ҳийла жилва бериб ўтган бўлса, Усмон Носир 
шеърида лирик қаҳрамоннинг шу манзарага бўл-
ган муносабати сўз ва поэтик образлар ёрдамида 
аниқ ва ёрқин ифодасини топган. 

Усмон Носирнинг 1933-1935 йилларда ярат-
ган шеърлари шоир ижодининг чўққиси ҳисобла-
нади. Афсуски, унинг сўнги шеърларини ҳам ўз 
ичига олган охирги китоби маълум сабабларга 
кўра, нашр этилмай қолди.  Аниқроғи, бу тўплам 
ёқиб юборилган. 

1937-1938 йиллардаги қатаҒон даврида Эса қаМоққа 
олиниб, КолиМа сингари абадий МуЗлиКлар ўлКасига 
бадарҒа қилинган Кишилар бунинг Яққол Мисолидир. 
Хусусан, 1937 йилда қаМоққа олиниб, Магаданга 
юборилган ўЗбЕК Халқининг сЕвиМли шоири усМон 
носир шулар қаторида Эди.

“Усмон носир деганда, — деб давом этади 
А.Орипов, — биз кимни тушунамиз? У шундай 
истеъдод эгасики, бамисоли теккан жойини 
куйдирувчи оловдир... Усмон носир улуғ ва 
абадий шеъриятнинг дийдасидан оқиб улгур-
маган шабнамдир. У ҳали қаҳқаҳага айланмай 
лабларимизда мангуга қотиб қолган ним та-
бассумдир”.

Мазкур таъриф бундан қарийб тўқсон йил 
аввал яшаб ўтган шоир ҳаёти, ижоди ва тақ-
дирини ўзида ифодалаган, бизни ўйга сола-
диган  сўзлар. Агар Усмон Носир шеъриятига  
уларда ифодаланган фалсафий фикрлар асо-
сида ёндошсак, шоир гувоҳи бўлган ва гувоҳи 
бўлмаган хушнуду фожиали воқеаларнинг 
акс этганини кўрамиз. 

Шеъриятнинг санъат ва адабиётнинг бошқа 
турларидан кескин фарқ қиладиган жиҳати шун-
даки, шоир ўзининг тарихий давр воқеаларига, 
жамият ва инсон ҳаётидаги ўзгаришларга бўлган 
муносабатини лирик қаҳрамон образи орқали 
ифодалайди. 

Лирик қаҳрамон бамисоли ҳаётий воқеалар-
дан қаттиқ таъсирланиб, тилсиз қолган шоир-
га таржимонлик қилади. Шоир лирик қаҳрамон 
 образи орқали ҳатто ўзи кўрмаган, тарихий- 
мемуар китоблардаги инсоният тарихининг даст-
лабки даврларидаги даҳшатли воқеалардан даҳ-
шатга тушганини сезамиз. Шу маънода, Усмон 
Носир шеърларидан бирида  бор-йўғи икки йил-
дан кейин ўзи ва замондошлари бошига тушажак 
фожиали тақдирни башорат қилгандек бўлиб 
 туюлади менга. 

Бу шеър “Нил ва Рим” деб аталади. У бундай 
сатрлар билан бошланади:

Лампам ёнур... Яраланган қанотдек оғир 
Ўй босади. Юрагимда гўё сел ёғир.
Қийналаман. Тиришаман. Ҳушим паришон,
Ўтмиш, ҳозир ва келажак кўринур ҳар он.
Қадимда осмон баравар пирамидаларни, 

муҳташам ҳайкалларни тошдан, мармардан, тил-
ладан ясаган, Клеопатра сингари маликалар учун 
эса тилла ва кумушдан ҳайратомуз зебу зийнат-
ларни ижод қилган усталар ўша даврнинг бахтсиз 
қуллари эди. Ўша даврнинг валломатлари бу оч 
ва яланғоч қуллар меҳнатини қадрлаш у ёқда тур-
син, ҳатто яланғоч саҳналарда  уларнинг оч йўл-
барслар билан жангини томоша қилишни яхши 
кўрган. Ҳатто уларнинг баҳайбат ҳайвонларга ем 
бўлишларини томоша қилиб лаззатланишган. 

Қаранг, бир томонда, шундай ўйинлар-
ни севувчи аслзодалар, иккинчи томонда —  
қуллар...

То Минисдан Рамзесгача, Рамзесдан нари,
Малика қиз Клеопатра ҳукмрон даври.
Ундан тортиб... яна узоқ, яна кўп йиллар
Ҳарсанг билан ётқизилган неча минг диллар.
Кўз ёшидан, дил тошидан қурилган ҳайкал
Мағрур турар, мағрур боқар; ҳеч бирон маҳал
На оламдан, на замондан қўрқмас асти у.
Ғазабини ютиб олган қуллар дасти бу!
Қуллар... (Менман у қулларнинг ўлмас авлоди,
Мана менман, у қулларнинг ҳеч сўнмас ёди.
Мана менман, фалакларга ловлов ўт қўйиб,
Оталарим бошларидан пойдевор ўйиб,
Озодлигим обидасин қурган инсонман!
Ўша жонман, ўша қонман ва ўша шонман!)
Усмон Носирнинг “Нил ва Рим” шеърини кичик 

лиро-трагик достон дейиш мумкин. Унинг лирик 
қаҳрамони ўзини ана шу қулларнинг авлоди, деб 
билади ва ҳатто ўзининг жамиятдаги ҳозирги 
мавқеи билан фахрланади. Ҳолбуки, сталинизм 

